
Монгол Улсын Их Хурлын 2019 оны намрын ээлжит чуулганы
 Эдийн засгийн байнгын хорооны 

10 дугаар сарын 16-ны өдөр /Лхагва гараг/-ийн 
хуралдааны товч тэмдэглэл

Улсын Их Хурлын гишүүн Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 39 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Ж.Ганбаатар, Т.Аюурсайхан, Л.Болд, Б.Дэлгэрсайхан, З.Нарантуяа, Б.Чойжилсүрэн. 

Хэлэлцэх асуудалтай холбогдуулан Улсын Их Хурлын гишүүн Д.Эрдэнэбат, М.Оюунчимэг, Я.Содбаатар нар үг хэлэв. 
Нэг. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.03.20-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн сайдын зөвлөх Р.Батгэрэл, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, мөн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Стратеги, бодлого төлөвлөлтийн газрын дарга Э.Батболд, мөн газрын ахлах шинжээч Т.Чимэгсанаа, Хүнд үйлдвэрийн хэлтсийн дарга С.Сүхбат, мөн хэлтсийн мэргэжилтэн Д.Төмөрбаатар нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарсүрэн, С.Энхцэцэг, референт Г.Баярмаа, Б.Ууганцэцэг нар байлцав. 

Хууль санаачлагчийн илтгэлийг Уул уурхай, хүнд үйлдвэрийн сайд Д.Сумъяабазар танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүн Д.Дамба-Очир, Я.Содбаатар, Б.Ундармаа, М.Оюунчимэг, Д.Тэрбишдагва, Л.Энх-Амгалан, Д.Эрдэнэбат, Б.Баттөмөр нарын тавьсан асуултад Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн сайдын зөвлөх Р.Батгэрэл, Уул уурхай, хүнд үйлдвэрийн яамны Стратеги, бодлого төлөвлөлтийн газрын дарга Э.Батболд нар хариулж, тайлбар хийв. 


Төслийн талаар Улсын Их Хурлын гишүүн Д.Тэрбишдагва, М.Оюунчимэг, Д.Эрдэнэбат, Ж.Бат-Эрдэнэ, Б.Баттөмөр нар үг хэлэв. 


Б.Баттөмөр: Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                           8

Татгалзсан:                             3

Бүгд:                                      11

72.7 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 13 цаг 19 минутад хэлэлцэж дуусав.


Хоёр. Орон сууц, гэр хорооллын дундын өмчлөлийн эд хөрөнгө болон Сууц өмчлөгчдийн эрх зүйн байдлын тухай хуулийн төсөл болон хамт өргөн мэдүүлсэн Сууц өмчлөгчдийн холбооны эрх зүйн байдал, нийтийн зориулалттай сууцны байшингийн дундын өмчлөлийн эд хөрөнгийн тухай хууль хүчингүй болсонд тооцох тухай хуулийн төсөл /Улсын Их Хурлын гишүүн С.Эрдэнэ 2019.04.11-ний өдөр өргөн мэдүүлсэн, хэлэлцэх эсэх/
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, Ж.Уянга, Д.Мягмарсүрэн, С.Энхцэцэг, референт Г.Баярмаа, Б.Ууганцэцэг нар байлцав. 

Хууль санаачлагчийн илтгэлийг Улсын Их Хурлын гишүүн Д.Эрдэнэбат танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүн Л.Энх-Амгалан, Д.Эрдэнэбат, Д.Тэрбишдагва, Б.Баттөмөр нарын тавьсан асуултад Улсын Их Хурлын гишүүн С.Эрдэнэ хариулж, тайлбар хийв. 


Төслийн талаар Улсын Их Хурлын гишүүн Д.Тэрбишдагва үг хэлэв. 


Б.Баттөмөр: Орон сууц, гэр хорооллын дундын өмчлөлийн эд хөрөнгө болон Сууц өмчлөгчдийн эрх зүйн байдлын тухай хуулийн төсөл болон хамт өргөн мэдүүлсэн Сууц өмчлөгчдийн холбооны эрх зүйн байдал, нийтийн зориулалттай сууцны байшингийн дундын өмчлөлийн эд хөрөнгийн тухай хууль хүчингүй болсонд тооцох тухай хуулийн төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                           9

Татгалзсан:                             2

Бүгд:                                      11

81.8 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 2 цаг 28 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 14 цаг 07 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА                                                            Ж.ГАНБААТАР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 
10 ДУГААР САРЫН 16-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Баттөмөр: Эдийн засгийн байнгын хорооны гишүүдийн энэ өглөөний амар амгаланг айлтгая. 


Өнөөдөр Эдийн засгийн байнгын хорооны хурал ирц хүрсэн байна. 52.6 хувь болсон байна. Хурлаа эхэлье. Уг нь өнөөдрийн одоо албан ёсны хуваарьт орсон асуудлаар 4 асуудал хэлэлцэх ёстой байсан. Эхний асуулт 4 асуудал хэлэлцэх ёстой байсан. 


Нэгдүгээр асуудал энэ Мэргэжлийн нэгдсэн холбооны эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүдийг Улсын Их Хурлын гишүүн Учрал 2019 оны 2 сарын 20-ны өдөр өргөн мэдүүлсэн, хэлэлцэх эсэх асуудал байсан. Учрал гишүүн томилолттой ажиллаж байгаа юм байна. Өөрөө хүсэлт гаргаад энийг хойшлуулж өгөөч ээ гэсэн ийм хүсэлт гаргасан байгаа.


Хоёр дахь нь бол Зээлийн хүүгийн дээд хязгаар тогтоох тухай мөнгө хүүлэлттэй тэмцэх тухай хуулийн төсөл болон хамт өргөн мэдүүлсэн хуулийн төслүүд. Улсын Их Хурлын гишүүн Эрдэнэ 2018 оны 4 сарын 24-ний өдөр өргөн мэдүүлсэн, анхны хэлэлцүүлэг хийх ёстой байсан. Энэ асуудал анх Эдийн засгийн байнгын хороонд ороод дэмжигдээгүй. Улсын Их Хурлын нэгдсэн чуулган дээр ороод олонхын саналаар өндөр хувьтайгаар дэмжигдсэн байгаа. Энэ асуудлыг ингээд ажлын хэсэг байгуулаад, ажлын хэсгийн ахлагч нь бол Эдийн засгийн байнгын хорооны дарга Ганбаатар ажиллаж байгаа. Ганбаатар бол одоо томилолттой байгаа, тэгээд өөрөө бас хүсэлт гаргасан. Энийг 7 хоног хойшлуулж өгөөч ээ гэсэн ийм хүсэлт гаргасан. Зээлийн хүүгийн дээд хязгаар тогтоох тухай. 


Энэ хоёр асуудлыг бол хэлэлцэх боломжгүй болж байна. Ийм учраас үлдсэн хоёр асуудал Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд хэлэлцэх эсэх.


Хоёр дахь нь Орон сууц, гэр хорооллын дундын өмчлөлийн эд хөрөнгө болон орон сууц өмчлөгчдийн эрх зүйн байдлын тухай хуулийн хамт өргөн мэдүүлсэн хуулийн төслийг ийм хоёр асуудлыг хэлэлцэхээр оруулж байна. Тэр Үйлдвэрлэл, технологийн парк, нөгөөдөх нь Орон сууц, гэр хорооллын өмчлөлийн асуудал. Ирэх 7 хоногт болж хойшлуулъя. За Эрдэнэбат гишүүн.


Д.Эрдэнэбат: Баярлалаа. Зээлийн хүүгийн хязгаар тогтоох болон мөнгө хүүлэлттэй тэмцэх тухай хуулийн төсөл маш их удаж байгаа л даа. Энэ чинь одоо нэлээн хоёр ч чуулган дамжчихав уу даа тийм. Тэгээд чуулган дээр бол үнэхээр энэ асуудлыг ярилцах нь зүйтэй гэж ингэж үзсэн. Дээд хэмжээний л тухай асуудал энэ дээр яригдаж байгаа юм билээ. Тэгээд ажлын хэсгийн энэ урьдчилсан дүгнэлт энэ тэрийг нь бол гишүүдэд маш сайн тарааж өгөөч ээ. Энэ бол цаг хугацааны хувьд бол зайлшгүй хурдан шийдэх ёстой асуудал шүү дээ. Өнөөдөр ингээд ажлын хэсгийн дарга нь байхгүй гээд л хойшлуулчихлаа. Тэгээд энэ дээр дандаа ингээд хойшлуулаад байж болохгүй зүйл байгаа юм. Тэгэхээр ирэх 7 хоногт энийг оруулах бол зайлшгүй шаардлагатай гэж харж байгаа. Тэр Ганбаатар дарга нь ирэхээрээ энэ ажлын хэсгийнхээ дүгнэлт, танилцуулгыг бол гаргаж өгөхгүй бол өнөөдөр ингээд ингэхэд л яг ажлын хэсгийн хийсэн дүгнэлт тайлан огт байхгүй л сууж байна шүү дээ. Тэгэхээр би энэ дээр анхаараач ээ гэж ингэж хэлэх гэсэн юм. Баярлалаа.


Б.Баттөмөр: Би Эрдэнэбат гишүүнтэй санал нэг байна. Энэ асуудал бол одоо бас хэлэлцэх ёстой асуудал. Энэ Монголбанк, Санхүүгийн зохицуулах хороо, холбогдох байгууллагаас ажлын хэсэг гарсан ажиллаж байгаа. Тэгээд ийм их хэмжээний материал цуглачихсан байж байгаа. Эхний ээлжид бол юу вэ гэхээр ажлын хэсгийн 220-оод заалттай ажлын төлөвлөгөө гарчихсан явж байгаа. Эхний  2019 оны эхний хагас жилийн байдлаар төлөвлөгөөний 69 орчим хувийн биелэлттэй явж байгаа гэсэн ийм тайлан өгчихсөн байгаа. Энийг бол ирэх 7 хоног хүртэл хойшлуулъя. Ажлын хэсгийн ахлагч нь байж байх шаардлагатай. Гарцаагүй одоо ажлаар Ганбаатар дарга томилолтоор явсан байгаа. Ингээд хэлэлцэх асуудлаа. За Оюунчимэгт микрофон өгье.


М.Оюунчимэг: Ер нь бол Эдийн засгийн байнгын хороогоор энэ зээлийн хүүгийн дээд хязгаар тогтоох, ер нь зээлийн хүүтэй холбоотой, мөнгө хүүлэлттэй холбоотой энэ асуудлыг хэлэлцэх нь зүйтэй гэсэн байр суурьтай байгаа. Энэ дээр энэ Улсын Их Хурлын гишүүн миний бие Занданшатар гишүүн болон 4 гишүүн нийлээд бас Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тийм хуулийн төслийг бас өнгөрсөн жил Их Хурлын даргад өргөн барьсан. Энэ дээр нөгөө банкны зээлийн хадгаламжийн дээд хязгаарыг тогтоож, Монголбанк болно гээд нэг заалт байгаа юм. Тэгэхээр энэ Эрдэнээ гишүүний өргөн барьсан зээлийн хүүгийн дээд хязгаарыг тогтоохтой холбоотой энэ асуудлыг бидний бас өргөн барьсан энэ нэмэлт, өөрчлөлттэй уялдуулж бас хэлэлцвэл зүгээр байна гэсэн саналыг бас хэлмээр байна. Эд нар ер нь уялдаж байгаа. Бүгдээрээ л нөгөө банкны зээлийн хүүгийн дээд хязгаарыг тогтоох вэ, ер нь энэ зээлийн хүүгийн асуудал дээр ямар бодлого барих ёстой юм бэ, энэ дээр Монголбанк ямар оролцоотой байж болох вэ гэдэг ийм асуудлаар бидний хэдэн гишүүдийн өргөн барьсан бас хуулийн төсөл байгаа юм. Тэгэхээр энэнтэй  бас цуг хэлэлцвэл зүгээр байна гэж хэлмээр байна.


Б.Баттөмөр: Манай энэ ажлын алба Эдийн засгийн байнгын хорооны ажилтнууд сая Оюунчимэг гишүүний хэлсэн асуудалд анхаарлаа хандуулаарай. Содбаатар гишүүн.


Я.Содбаатар: Би бас нэг зүйл хэлэх гэсэн юм. Ирэх 7 хоногийн Эдийн засгийн байнгын хорооны хуралдаанаар энэ Хөрөнгө оруулалтын банкны тухай хуулийг нэг мухарламаар байна. Хоёр жил гаруй боллоо. Гадаадын хөрөнгө оруулалттай банк оруулж ирж байж энэ банкны системд бид нар өрсөлдөөн бий болгоно. Дараа нь энэ олон яриад байгаа эдийн засгийн аргаар бид нар энэ зээлийн хүүг бууруулах нэг том алхам шүү дээ. Тийм учраас энэ эдийн засгийнх нь яг өөрийнх нь агуулгаар өрсөлдөөнийх нь зарчмаар энэ зээлийн хүүг бууруулах энэ хуулийн төсөл одоо хоёр, гурван ажлын хэсгийн юугий нь өөрчлөгдөөд ингээд яваад байдаг. Тийм учраас ирэх 7 хоногийн даргын зөвлөл дээр одоо энэ холбогдох хүмүүс нь хэлээд, энэ Хөрөнгө оруулалтын банкны тухай хуулийг ирэх 7 хоногийн Эдийн засгийн байнгын хороогоор оруулж өгөөч ээ. Энэ намрын чуулгандаа багтаж энэ хуулийг гаргамаар байна. Энэ нь өөрөө энэ удаагийн парламентын нэг том ажил бол банкны багц хуулиудыг дуусаж байна шүү дээ. 

Одоо бид нар Валют зохицуулалтын тухай хууль, Санхүүгийн хэрэглэгчийн тухай хууль гээд нэг хэд хэдэн актив, удирдлагын тухай хууль гээд гурав, дөрвөн хуулийн асуудал үлдсэн. Одоо энэ хэд ингээд явах юм бол энэ удаагийн парламентын үед ерөөсөө Монголын банкны арилжааны банкнууд, Төв банктай холбоотой бүх одоо энэ багц хуулийг ингээд хооронд нь уялдаатайгаар шийдвэрлэж байгаагаар бол их том алхам болж байгаа юм. Тийм учраас энэ шинэчлэлийнхээ хүрээнд хийгдэж байгаа энэ том хуулийн асуудлыг ирэх 7 хоногт оруулж ирж, энэ төсөвтэй зэрэгцүүлээд энийг бас явуулмаар байна. Хоёр жил гаруй болчихлоо. Тийм учраас энэ хуулийг сануулах гэсэн юм. 


Б.Баттөмөр: Содбаатар гишүүний сая хэлсэн саналыг бас анхааралдаа авъя. Энэ ирэх 7 хоногийн одоо ажлын төлөвлөгөөнд оруулаад, энийг хэлэлцээд явах нь зүйтэй гэсэн ийм саналтай байна. 

Нэг. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. Засгийн газар 2019 оны 3 дугаар сарын 20-ны өдөр өргөн мэдүүлсэн хэлэлцэх асуудлыг одоо хэлэлцье. 

Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн танилцуулгыг Уул уурхай, хүнд үйлдвэрийн сайд, Улсын Их Хурлын гишүүн Сумъяабазар хийнэ. Сайдыг танилцуулга хийхийг урьж байна. Сумъяабазар сайдын микрофоныг өгье.

Д.Сумъяабазар: Байнгын хорооны дарга, Их Хурлын эрхэм гишүүд ээ,

Монгол Улсын Их Хурлын 2017 оны 11 дүгээр тогтоолоор баталсан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлд Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг боловсруулж, 2017-2018 онд Улсын Их Хуралд өргөн мэдүүлэхээр тусгагдсан байдаг. Монгол Улсын Их Хурлын 2003 оны 54 дүгээр тогтоолоор баталсан Үйлдвэрлэл, технологийн парк байгуулж хөгжүүлэх үндсэн чиглэлд үйлдвэрлэлийг хөгжүүлэх бодлогын хүрээнд гадаад зах зээлд өрсөлдөгч чадвартай экспортын бүтээгдэхүүн үйлдвэрлэлийг дэмжих, оюуны багтаамжтай өндөр технологийг хөгжүүлэх, бүс нутгийн тогтвортой хөгжлийг хангахад дэмжлэг үзүүлэх, дэлхийн зах зээлд Монгол Улсын оролцоог нэмэгдүүлэх зорилгоор Үйлдвэрлэл, технологийн паркийг байгуулахаар анхны бодлогын бичиг баримт батлагдсан. Мөн одоогийн хүчин төгөлдөр мөрдөгдөж байгаа Үйлдвэрлэл, технологийн паркийн эрх зүйн байдлын тухай хууль нь 2009 онд батлагдаж, парк байгуулах эрх зүйн үндсийг тодорхойлсон. Гэвч хууль батлагдсанаас хойших хугацаанд Засгийн газраас 5 хуулийн этгээдэд паркийн үйл ажиллагаа эрхлэх тусгай зөвшөөрлийг олгосон боловч үйл ажиллагаа нь эхлэл төдий, шаардлагатай хөрөнгө оруулалт татаж хараахан чадаагүй байна. 

Цаашид Үйлдвэрлэл, технологийн паркийн үйл ажиллагаанд мөрдөж буй бодлогын болон эрх зүйн баримт бичгүүдийн хооронд зөрчлийг арилгах, хэрэгжүүлэх механизмыг тодорхойлох, үйлдвэрлэл технологийн паркт хөрөнгө оруулалт татах, паркийн нэгжийн үйлдвэрлэлийн үр ашгийг нэмэгдүүлэх, тасралтгүй хөгжлийг хангах, улмаар паркийн үйл ажиллагааг эрчимжүүлэх зорилгоор Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах шаардлага үүсээд байна гэж үзэж байна. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт орсноороо хууль хоорондын зөрчлийг арилгаж, хуулийг хэрэгжүүлэх механизм оновчтой болж, паркийн үйл ажиллагаанд төрийн зүгээс бодлогын болон татвар, санхүүгийн дэмжлэг үзүүлэх эрх зүйн орчин бүрдэнэ. Түүнчлэн шинэ дэвшилтэт техник, технологийг нэвтрүүлж нутагшуулах, гадаад, дотоодын хөрөнгө оруулалт татах, үйлдвэрлэл цогцолбороор хөгжих боломж бүрдэж, ажлын байр нэмэгдэж, улмаар бүс нутгийн нийгэм, эдийн засгийн хөгжлийг түргэсгэнэ гэж үзэж байна. 

Иймд Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг Байнгын хорооны хуралдаанаар хэлэлцэн, дэмжиж өгөхийг хүсье. Эрхэм гишүүдэд баярлалаа.


Б.Баттөмөр: Сумъяабазар сайдад баярлалаа. Одоо ажлын хэсгийн бүрэлдэхүүнийг танилцуулъя. Сумъяабазар Уул уурхай, хүнд үйлдвэрийн сайд, Нандинжаргал Уул уурхай, хүнд үйлдвэрийн яамны Төрийн нарийн бичгийн дарга, Анхбаяр тус яамны Хүнд үйлдвэр, газрын тосны бодлогын хэрэгжилтийг зохицуулах газрын дарга, Батболд тус яамны Стратеги бодлого, төлөвлөлтийн газрын дарга, Батгэрэл Уул уурхай, хүнд үйлдвэрийн сайдын зөвлөх, Сүхбат тус яамны Хүнд үйлдвэр, газрын тосны бодлого, хэрэгжилтийг зохицуулах газрын Хүнд үйлдвэрийн хэлтсийн дарга, Чимэгсанаа тус яамны Стратеги бодлого, төлөвлөлтийн газрын ахлах шинжээч, Төмөрбаатар тус яамны Хүнд үйлдвэр, газрын тосны бодлого хэрэгжилтийг зохицуулах газрын Хүнд үйлдвэрийн хэлтсийн мэргэжилтэн, Цэндсүрэн Дарханы үйлдвэрийн технологи ба орон нутгийн өмчит компанийн ТУЗ-ийн дарга гэсэн ийм бүрэлдэхүүнтэй хүмүүс өнөөдөр ирсэн байна. 


Хэлэлцэх асуудалтай холбогдуулан хууль санаачлагчаас асуулттай гишүүд байна уу нэрсээ өгье. Эрдэнэбат гишүүнээр тасалъя. Дамба-Очир гишүүн асуултаа асууна. 


Д.Дамба-Очир: Гишүүдийнхээ энэ өглөөний амар амгаланг айлтгая.
Үйлдвэрлэл, технологийн паркийн хуулийг Одхүү гишүүн бид хоёр санаачлаад оруулж байсан юм анх эхлээд хуулийг нь. Одоо жаахан өөрчлөлт хийх гэж байгаа юм байна. Тэрнээс хойш бол бас 10-аад жил боллоо. 2009 онд билүү 2010 онд анх оруулж ирж байсан. Тэгээд энэ хугацаанд бол бас нэг парк нь бол яг бодитойгоор хэрэгжээд явж байгаа юм бол бага байна. Тийм учраас энэ хуулийг оруулж ирж байгаа юм болов уу гэж би ойлгож байна. 


Хоёр, гурван зүйл асуух гэсэн юм. Эрдэнэтэд бол Үйлдвэрлэл, технологийн паркийн газар гэж байгаа юм. Ашиглалтын өмнөх захиргаа гээд бүр байгуулагдсан. Олон жил болж байгаа газар бий. Тэгэхдээ нэг хөрөнгө оруулалтууд нь олигтой хийгдэж өгөхгүй л байгаад байгаа юм. Уг нь бол Эрдэнэтийн тэр бол газар олгоод, дэд бүтцийг нь татаад өгчихсөн юм. Миний бодол бол ерөөсөө яах байсан гэхээр Эрдэнэт үйлдвэрийн импортоор орж ирж байгаа бараа бүтээгдэхүүнүүдийг л Эрдэнэтэд үйлдвэрлэдэг байя гэж ийм л саналаар анх Үйлдвэрлэл, технологийн паркийн хуулийг оруулж ирсэн. Томоохон аж ахуйн нэгжүүд жишээлбэл Оюу толгой ч гэдэг юм уу, Багануур ч гэдэг юм уу, Шивээ-Овоо ч гэдэг юм уу ийм газрууд дээр түшиглэж л Үйлдвэрлэл, технологийн паркууд нь явах ёстой юм байна лээ дээ. Тэнд байж байгаа бүтээгдэхүүнүүдийг нь үйлдвэрлэж өгөх ёстой юм байна лээ л дээ авдаг нь. Хэрэгжихгүй байгаад байгаа энэ шалтгаануудыг л би нэг тодруулж асуух гэсэн юм. 


Газрыг нь өгчихсөн, дэд бүтцийг нь татаад өгчихсөн, татвар нь болохоор ердөөсөө аж ахуйн нэгжийн орлогын татвар, НӨТ, бүх юмнаас эхний 5 жил бол чөлөөлөөд өгчхөж байгаа юм. Одоо тэр хугацаанууд нь бараг аягүй бол дуусаж байгаа байх. Тэгээд дахиад 5 жил гээд орчхож байгаа юм байна. Тийм учраас энэ дээр бол энэ орж ирж байгаа хуулийг бол дэмжиж байна. Гэхдээ би зүгээр жишээлбэл Эрдэнэт дээр гэхэд яагаад хэрэгжихгүй байна гэдгийг одоо ашиглалтын өмнөх захиргаа гээд миний мэдэхийн бараг 10-аад жилийн өмнө байгуулагдсан одоо хүртэл нэг олигтой тэнд бол нэг их үйлдвэр баригдаад ч байдаг юм уу, парк нь яг сонгодог утгаараа ажиллаж байгаа юм бол алга байна. 


Хоёрдугаарт нь нэг юм асуух гэж байгаа юм бол бас Уул уурхайн сайд нь байж байгаа дээр гаднын хөрөнгө оруулалтууд дээр нэг мэдээлэл өгөөч. Ер нь сүүлийн үед гаднын хөрөнгө оруулалтууд хэр зэрэг буурч байгаа юм. Ер нь гаднын хөрөнгө оруулалт байна уу, үгүй юу. Оюу толгойн гүний уурхайгаас гадна бусдууд нь өөр бол гүний уурхай дээр бол нэг тэрбум долларын хөрөнгө оруулалтууд явж байгаа байх жилдээ. Бусад хөрөнгө оруулалтууд гэж ер нь байна уу, үгүй юу. Хөнгөлөлттэй зээл авч болно. Одоо тэр нь явж болно. Гэхдээ эдийн засгийг жаахан өөд нь татъя гэвэл одоо гаднын хөрөнгө оруулалт байхгүйгээр явахгүй дээ гэж би хэлэх гэж байгаа юм. Тийм учраас дахиад хэлэхэд бол гаднын хөрөнгө оруулалт хэрэгтэй. Тэгж байж эдийн засаг чинь, тэгж байж мөнгө орж ирнэ. Өөрөөр арга байхгүй ээ. Тэгэхээр хуулийн энэ дээр нь бол энэ оруулж ирж байгаа, жишээлбэл санхүүгийн биеэ даасан байдал гээд ярьж байна. Өөрөө өөрийгөө санхүүжүүлээд явдаг тийм зарчимтай гэж би ойлгож байгаа. Тэр нь болохгүй байгаад байгаа юм уу. Тэрийг нь хураагаад авчихдаг юм уу. Тэр нь яагаад одоо өөрөө өөрийгөө санхүүжүүлээд явж болдоггүй юм. Тэгээд үйл ажиллагаа нь ингээд жигдрээд явах тийм боломжууд байна уу, үгүй юу гэдгийг яг хариуцаж байгаа тэр нөгөө Үйлдвэрлэл, технологийн паркийн асуудлыг хариуцаж байгаа тэр мэргэжилтнүүд эд нар нь нэг хариулаад өгөөч. Эрдэнэтийн асуудлаар би бас ганц Эрдэнэт биш наадах чинь хэд хэдэн газрууд дээр байгаа шүү дээ. Налайхын дэргэд байгаа байх, Багануурын дэргэд байгаа байх, Дарханд байж байгаа байх, Эрдэнэтэд байгаа байх. 

Тийм учраас Үйлдвэрлэл, технологийн паркийн хууль дээр орж ирж байгаа өөрчлөлтөөс нь болж ямар үр дүн авах юм, одоо хүртэл яагаад олигтой хэрэгжихгүй байгаа юм бэ гэдгийг хэлээд өгөөч. Бүх татвараас нь бараг чөлөөлж өгч байгаа шүү дээ үндсэндээ. Баярлалаа.


Б.Баттөмөр: 3 дугаар микрофон.


Р.Батгэрэл: Сайн байцгаана уу? Уул уурхайн сайдын зөвлөх Батгэрэл гэж хүн байна. Дамба-Очир гишүүний асуултад хариулъя. Эрдэнэт үйлдвэртэй холбоотой 2009 онд батлагдсан хуулийн дагуу энэ паркуудын үйл ажиллагаа яагаад жигдрэхгүй, явахгүй байгаа юм бэ гэдэг асуудлаар. Өнөөдөр бол 2015 онд төрөөс аж үйлдвэрийн талаар баримтлах бодлогын баримт бичиг гарсан. Хуучин Аж үйлдвэрийн яам гэж байхад. Үүнийг дагаад ер нь хүнд, хөнгөн үйлдвэрүүдийн үндэсний биеэ даасан хөтөлбөрүүд гарахгүй байсан. Сая Засгийн газрын 214 дүгээр тогтоолоор Уул уурхай, хүнд үйлдвэрийн яам дээр манай Хүнд үйлдвэрийн хөгжлийн үндэсний хөтөлбөр гэж батлагдсан. Энэ хөтөлбөртэй холбогдож Уул уурхай, хүнд үйлдвэрийн сайдын бүх тушаал, шийдвэр, хэрэгжүүлэх арга хэмжээний төлөвлөгөө бүгд тусгагдсан байгаа. Энд бол урд өмнө хөдлөхгүй байгаа энэ паркуудын үндсэн шалтгааныг олж тодорхойлоод, бид нар яаж хөдөлгөх вэ гэдэг бүх тушаал, шийдвэрүүд нь гарчихсан. Энэ тушаал, шийдвэрийг хэрэгжүүлэхэд өнөөдөр энэ Үйлдвэрлэл, технологийн паркийн нэмэлт, өөрчлөлтийн юм нь бол маш том түлхэц болох юмаа гэж үзэж байгаа.


Ер нь бол Уул уурхай, хүнд үйлдвэрийн яамнаас 3 том улсын үйлдвэрээ түшиглэж, үйлдвэрлэл, технологийн паркийг дэмжиж ажиллах, энэ үйлдвэрүүдийн дэргэд хөгжүүлэхээр ийм төлөвлөгөө гарсан байгаа. Үүний дагуу Уул уурхай, хүнд үйлдвэрийн яамныхан Эрдэнэт үйлдвэр дээр очиж ажилласан. Тэр паркийн хуучин удирдлагуудтай уулзсан, Эрдэнэт үйлдвэрийн удирдлагуудтай уулзсан. Өнөөдөр бол тушаал, шийдвэр нь гараад Эрдэнэт үйлдвэрийн парк бол хөдлөх бүх концепц юм нь бэлэн болчихсон. Одоо 21-нд 14 цагаас яамны сайдын зөвлөлийн хурлаар орохоор болчихсон. Эрдэнэт үйлдвэр дээр бол энэ хуучин парк өөрөөр хэлбэл шинээр энэ Эрдэнэт үйлдвэрээ түшиглэсэн парк явах ажил бол одоо энэ бусад паркуудын хажууд энэ шинээр байгуулагдах паркуудаас бол түрүүлж хөдөлж байгаа нь Эрдэнэт үйлдвэр байна. Тийм учраас Эрдэнэт үйлдвэрийн парк бол одоо ер нь хөдлөх бүх нөхцөлүүд нь бүрдчихээд байгаа.


Б.Баттөмөр: Сумъяабазар сайд хариулъя.


Д.Сумъяабазар: Дамба-Очир гишүүний хариултад би сая Батгэрэл зөвлөхийнх дээр нэмээд хариулахад ер нь яг энэ төрийн өмчит улсын үйлдвэрийн газар буюу Эрдэнэт үйлдвэр, Тавантолгой, Сайншандын газрын тосны үйлдвэрээ түшиглээд энэ үйлдвэрлэл, технологийн паркаа бас явуулах нь хувилбарын хувьд одоо эдийн засгийн хувьд ч тэр, хөрөнгө татах, ажил явах хувьд ч тэр ер нь бол зохицуулах нь зөв юм байна гэдэг ийм шийдвэрийг бол бид нар хуралдаж гаргасан. Энэний өмнө нөгөө хүнд үйлдвэрийн хөгжлийн хөтөлбөр гэж үндэсний хөтөлбөр гаргасан. Энэ хөтөлбөртэйгөө уялдаж энэ паркийн хуулийн зохицуулалт бол явж байгаа. Эрдэнэт төрийн өмчит улсын үйлдвэрийн газар хуучин Эрдэнэт компани гэж байсан. 

Энэ Эрдэнэт дээр бол бид нар өнгөрсөн 5 сард Эрдэнэтийн одоо энэ технологийн шинэчлэл, хөрөнгө оруулалтын тал дээр 1.4 тэрбум долларын хөрөнгө оруулалтын хөтөлбөрийг нь бол бид нар баталж өгсөн байгаа. Үүнээс 800 орчим сая доллар нь металлурги тийм одоо цогцолбор байгуулахаар металлурги, химийн цогцолбор байгуулахаар одоо төсөл хөтөлбөрүүд нь техник эдийн засгийн үндэслэл нь бүгд одоо боловсрогдоод ингээд явж байгаа. Тэр хэмжээндээ бас бага хэмжээний одоо нөгөө катадын зэс үйлдвэрлэх төсөл нь бас тодорхой болчихсон байж байгаа. Ингээд ер нь энэ паркийн зохион байгуулалт бол яг тэр тухайн бүс нутагт үйл ажиллагаа, үйлдвэрлэл явуулж байгаа тэр үйлдвэрлэлээ дагаж одоо явах нь зүйтэй юм байна гэдэг ийм хувилбар дээр ирчихсэн байгаа. Тэгэхээр Эрдэнэт үйлдвэр дээр паркийн төсөл бол ингээд эхнийх нь бол бас амжилттай хэрэгжих байх аа гэж бодож байна. 

Гадаадын хөрөнгө оруулалт бол ер нь татаад уулзаад, яриад яваад байна. Өнөөгийн бас үүсээд байгаа нөхцөл байдлууд, ялангуяа энэ популизм хэт одоо бас энэ эдийн засгийг туйлдуулж байгаа байдал бол ер нь гаднын хөрөнгө оруулагч нарт бол тийм таатай байдал авчрахгүй байгаа юм. Аль болох л одоо сая Японд зохиосон эдийн засгийн форум, ер нь бол энэ уул уурхайг дагасан бүх формууд дээрээ л ер нь улсаа сурталчлах, бид нарын засгийн тогтвортой байдал, улс төрийн тогтвортой байдал, Их Хурал дээр хэлэлцэж байгаа асуудлынхаа талаар маш тодорхой ойлголтуудыг өгөөд, тэгээд ойлголтыг нь бол одоо эерэг болгоод ингээд Уул уурхайн сайдын хувьд бас ажиллаж байгаа. Ер нь хөрөнгө оруулалт, гадаадын хөрөнгө оруулалт бол энэ жил яг тоон статистикаар мэдэхгүй, Батболд чи нэмээд хариулчихаарай. Харьцангуй бас нэмэгдсэн байх гэж би дотроо бодож байна. Өнгөрсөн жил чинь тэрбум гаруй долларын хөрөнгө оруулалттай байл уу. Тэр орчим байсан. Одоо бол нэг бид нар аль болох одоо энийг бол өнгөрсөн тэр 2011 онд бол 4.7 тэрбум долларын гадаадын шууд хөрөнгө оруулалт байсан. Бид нар бол тэр хэмжээндээ аваачихын төлөө л ер нь салбарын зүгээс бас нэлээн хүч тавьж ажиллаж байгаа. 


Б.Баттөмөр: Батболд Уул уурхай, хүнд үйлдвэрийн яамны Бодлого, төлөвлөлтийн газрын дарга. 3 номерын микрофоныг өгье.


Д.Батболд: Сайн байцгаана уу. Та бүхэндээ өнөөдрийн мэндийг хүргэе. Өнгөрсөн жил уул уурхайн салбарт 1.3 тэрбум орчим доллар орж ирсэн. Тэгээд үүний 70 гаруй хувь нь Оюу толгой байсан. Энэ жил бол одоо яг нарийн тоог одоо би авч байна, багассан, багасчихсан байгаа. 20-иод хувиар багасчихсан байна. Баярлалаа.


Б.Баттөмөр: 10 орчим хувиар багассан гэж байгаа юм уу. 20 орчим хувь гэж 1 тэрбум орчим долларын хөрөнгө оруулалт орж ирсэн гэсэн үг үү. Содбаатар гишүүн.


Я.Содбаатар: Хоёр, гурван зүйл байна. Нэгдүгээрт, энэ үйлдвэрлэл, технологийн парк чөлөөт бүс гээд бид нар их олон жил ярьж байна л даа. Аль аль нь одоо бараг үр дүнтэй алхам, үр дүнтэй тийм байдлаар бид нарт үр өгөөжөө өгч байгаа зүйл байхгүй байгаа. Мэдээж хариуцаж байгаа яам нь энэ чиглэлийн юмнуудаа судалж байгаад энэ хуулийн төслийг оруулж ирж байгаа байхаа гэж бодож байна. Энэ зөвхөн Уул уурхай, хүнд үйлдвэрийн яамны асуудал биш байх л даа. Давхар одоо Засгийн газрын бусад яамдууд тухайлбал Хөнгөн үйлдвэрийн арьс шир боловсруулах экспортын энэ чинь чиглэлийн юм гарах байх. Тэр чиглэлийн яамдуудын юмнууд санал солилцсон нь хэр байдаг юм бол. 2003 онд ер нь үйлдвэрлэл, технологийн парк байгуулах үндсэн чиглэл гэж баталсан байдаг. Тэр чиглэлд чинь бол бид нар хэд хэдэн 4, 5 чиглэлийг барьж л энэ үйлдвэрлэл, технологийн парк байх ёстой гээд 10 байршлыг зааж өгсөн. Тэгээд одоо эндээс яг паркийн хэмжээнд үйл ажиллагаа явуулаад, аж ахуйн нэгжүүд нь жигдэрч байгаа юм байна уу, үгүй юу. 


Хоёрт, энэ Дархан-Уул аймагт бол нэг талдаа мэдээж хар металлургийн чиглэлийн юм явах байх. Нөгөө талдаа бол олон жил бас тэр нэг арьс ширний үйлдвэр, технологийн парк байгуулна, төсөл хөтөлбөр гээд яваад байгаа. Тэр ер нь хэр амжилттай явж байгаа юм бол. Хөдөө аж ахуйн яамнаас хүн байна уу, үгүй юу. Яг энэ одоо ажил нь бас яаж байгаа. Одоо бол хөдөөгийн малчин иргэдийн дунд бол хамгийн их яригдаж байгаа зүйл бол энэ малын гаралтай түүхий эд, тэр дотроо арьс ширний үнэ бол ерөөсөө ямар ч үнэгүй болсон. Энэ дээр төрийн бодлого гаргаж, тодорхой аж ахуйн нэгжүүдийг нь арьс ширний үйлдвэрлэл рүү оруулах, дэмжлэг үзүүлэх ийм юм хийж байж энэ босож ирэхгүй бол энэ арьс ширний үнэ бол маш их унаж байгаа. Тийм учраас энэ үйлдвэрлэл, технологийн паркийн хүрээнд тухайлбал Дархан дээр гэж байсан тэр паркийн үйлдвэрийн юмнуудын хөрөнгө оруулалтууд ер нь ямар шатандаа яваа вэ гэж. 


Гуравт, энэ үйлдвэрлэл, технологийн паркаа бид нар яриад байгаа. Энэ үйлдвэрлэл, технологийн паркийн зөвшөөрөл, байршил ямар аж ахуйн нэгжүүдийг хамаарахыг хаанаасаа шийддэг юм бэ. Одоо энэ өөрчлөлтөөр бол нэлээд ийм татварын хөнгөлөлт үзүүлэх, дэмжлэг үзүүлэх зүйлүүд нэлээн орж ирж байна л даа. Тэгтэл одоо жишээ нь Баянгол нутаг үйлдвэрлэл, технологийн паркт Өмнөговьд шийдвэр нь гарчихсан 2015 онд гарсан. Энэ өмнөх Засгийн газрын үед. Гэтэл тэр зүгээр тэнд байж байгаа коксожсон нүүрс, нүүрс коксжуулах үйлдвэр өмнө нь байсан үйлдвэрийг энэ паркт жишээ нь хамруулах гэж байгаа юм. Тэгэхээр ямар компани хамрагдаад, ямар компани нь хамрагдахгүй байх юм. Энэний тэр ялгаа заагийн нь яаж гардаг юм. Хамрагдсан газрууд чинь татварын хөнгөлөлт эдлээд эхлэх нь байна шүү дээ. Тэгэхээр яг адилхан хувийн хэвшлийн одоо гадаад, дотоодын хөрөнгө оруулалтын энэ дээр ямар шалгуур тавигддаг юм. Мэдээж сая Уул уурхайн сайдын хэлээд байгаа зэс ч гэдэг юм уу, манай яг бодлогын чанартай улсын юугаар явж стратегийн ач холбогдолтой, чанартай байгаа томоохон үйлдвэрлэлээ тэгвэл ойлгож байна. Жишээ нь Газрын тосны үйлдвэр ч юм уу тиймээ. Тэрийгээ дагасан, тэрийгээ кластар систем рүү оруулах энэ юмнуудыг ойлгож байна. Гэтэл бусад энэ юунууд нь ямархуу байдлаар орж ирдэг юм бэ гэсэн ийм зүйлүүд дээр хариулт өгөөч ээ. 


Ер нь бол үйлдвэрлэл, технологийн парк бол энэ чөлөөт бүс, олон энэ технологийн паркууд гээд маш олон юунууд дээр бол дэлхий нийт бол хөгжлөө түргэтгэсэн, хурдасгасан эдийн засгийн аргачлалууд шүү дээ. Тэгэхдээ манайд ерөөсөө нэг тийм юунаасаа болоод явдаггүй юм. Нэг л олигтой одоо хөдөлж өгөхгүй, нэг л одоо яваад байх юм. Би тэгээд тэр нь бол нэг юман дээр их дутуу яваад байгаа юм байна даа гэж бодоод байгаа юм. Ер нь бид нар энэ үйлдвэрлэл, технологийн парк, энэ чөлөөт бүс, энэ юунуудын стастик төлөвлөлт гэж бид нарт ямар байгаа юм бэ. Яах вэ урт хугацааны хөгжлийн бодлого дотор янз бүрийн үг, өгүүлбэр жил жилийн гарч байгаа Засгийн газрын 4, 4 жилээр гарч байгаа Засгийн газрын мөрийн хөтөлбөр дээр янз бүрийн үг өгүүлбэр байдаг. Гэхдээ яг энийгээ хооронд нь уялдуулсан, хөгжлийн бодлоготойгоо уясан, техник, технологи.../минут дуусав/


Б.Баттөмөр: Содбаатар гишүүнд нэг минут өгье.


Я.Содбаатар: Шинжлэх ухаан, технологийн сүүлийн үеийн ололт амжилтыг энд тусгасан энэ чиглэл нь одоо хэр явж холбогддог юм бэ. Энэ нь дутаад байгаа юм болов уу гэж. Нэг ёсны бид нар яриад гаднаас ер нь үйлдвэрлэл, технологийн парк, чөлөөт бүсийн үзэл санааг аваад байгаа ч гэсэн хөрсөндөө буух, эргээд тэр нь амьдралд бодитой хэрэгжих талд дутагдалтай байгаа юм биш үү. Яг ажил хариуцаж байгаа хүмүүс жишээ нь Үндэсний хөгжлийн газрынхан байна уу. Яг энэ дээр одоо ямар судалгаа хийгээд, ямар тооцоо хийгээд, юуны учир шалтгаан нь хаанаа алдаа гараад байгаа учраас энэ 10 жил болчихсон хууль хэрэгжихгүй, 30 жил болчихсон чөлөөт бүс хэрэгжихгүй байгаа юм бэ. Энэний шалтгаан юун дээр та нар ажиллаж байна уу, ямар үнэлэлт дүгнэлт гарч байгаа вэ. Баярлалаа.


Б.Баттөмөр: 1 дүгээр микрофон Чимэгсанаа.


Т.Чимэгсанаа: Содбаатар гишүүний асуултад хариулъя. Чөлөөт бүс, үйлдвэрлэл, технологийн паркийн талаар асууж байна. Чөлөөт бүсийн асуудал бол манай сайдын эрхлэх асуудалд байдаггүй. Шадар сайдын эрхлэх асуудалд байдаг учраас чөлөөт бүсийн талаар би бол одоо Шадар сайдын ажлын албанаас мэдээлэл авах нь зүйтэй байх гэж бодож байна. Үйлдвэрлэл, технологийн паркийн хувьд бол ерөнхийдөө үзэл баримтлал бол 2003 ондоо батлагдсан. Хууль бол 2009 онд батлагдсан. Үйлдвэрлэл, технологийн паркийн асуудал эхлээд Хүнс, хөдөө аж ахуй, хөнгөн үйлдвэрийн яамд байсан 2003 оноос 2014 он хүртэл. 2014-2016 онд Аж үйлдвэрийн яамны асуудал байсан. 2016-аас хойш болохоороо хоёр хуваагдсан. Хүнд үйлдвэрийн асуудал нь бол манайд ирээд, хөнгөн үйлдвэрийн асуудал нь бол Хүнс, хөдөө аж ахуй, хөнгөн үйлдвэрийн яаманд ирсэн байгаа. Тэгээд яг ингэхдээ болохоор энэ Паркийн хуульд болохоор энэ Засгийн газрын хуультайгаа зөрчилдсөн байдаг. Одоогийн мөрдөгдөж байгаа Үйлдвэрлэл, технологийн паркийн хуульд бол паркийн асуудал бол Хөнгөн үйлдвэрийн яамны эрхлэх асуудлын бүрэн эрхэнд байна гээд заачихсан. Засгийн газрын хуулиар бол манай сайдын эрхлэх асуудал паркийн асуудал байна гээд. Ингээд хоёр зөрчилтэй асуудал гараад ирсэн учраас одоо бид нар энэ хуулийн төслөөр бол энэ зөрчил давхцалыг одоо бас нэг мөр болгоё гэсэн ийм өөрчлөлт орж ирж байгаа. 


Одоо паркийн зөвшөөрөл авсан паркуудаас яг паркийн жигдэрчихсэн парк байна уу гэж байна. Тэгэхээр бид нар бол одоо яг манай хүнд үйлдвэрийн чиглэлээр 5 паркийн үйл ажиллагааг эхлэх зөвшөөрөл олгосон. Одоогийн хэмжээнд бол бүгдээрээ техник, эдийн засгийн үндэслэлээ хийчихсэн. Техник, эдийн засгийн үндэслэлийнхээ хүрээнд бол зураг төслөө хийчихсэн. Хөрөнгө оруулалт, дэд бүтцийн бүтээн байгуулалтын ажлынхаа түвшинд байж байна. Гол одоо энэ төслүүд явахгүй удаад байгаагийн шалтгаан бол ер нь бол дэд бүтцийн асуудалдаа байдаг. Ер нь бусад олон улсын туршлагаас харахад дэд бүтцийн бүтээн байгуулалтын ажлыг бол хийчихсэн тийм хөрсөн дээр одоо үйлдвэрүүдийг нь татаж оруулдаг юм байна. Манай хувьд бол энэ асуудал дээрээ ингээд бас жаахан удаашраад байгаа. 


Зөвшөөрлийн хувьд бол Үйлдвэрлэл, технологийн паркийн үйл ажиллагаа эрхлэх тусгай зөвшөөрлийг одоогийн мөрдөгдөж байгаа Үйлдвэрлэл, технологийн паркийн эрх зүйн байдлын тухай хуулийн дагуу Засгийн газраас олгоно. Одоогийн хуулийн 13 дугаар зүйл дээр их тодорхой байгаа. Паркт бол их өндөр шаардлага тавьдаг аа энэ хуулиар бол. Паркийн техник, эдийн засгийн үндэслэл хийгдсэн байна. Хөгжлийн ерөнхий төлөвлөгөө хийгдсэн байна. Технологийн түвшний үнэлгээ хийгдсэн байна. Дээрээс нь бол тухайн орон нутгийн Иргэдийн төлөөлөгчдийн хурлаас газрынхаа зөвшөөрлийг авсан байна. Дараа нь бол паркт орох аж ахуйн нэгжийнхээ жагсаалтыг гаргасан байна гэсэн ийм шаардлагууд байдаг. Тэгээд энэ шаардлагуудын хүрээнд одоо хуулийн этгээд саналаа төрийн захиргааны төв байгууллагад өгсөн тохиолдолд манайх саналыг нь авч үзээд, боломжтой бол Засгийн газрын хуралдаанд оруулж, Засгийн газраас өгч байгаа. Ийм байгаа.


Тэгээд ер нь бол одоо Үйлдвэрлэл, технологийн парк гэдгийг бол нэг хэдэн үйлдвэрүүдийг ингээд хашаад тэрэн дотор хөнгөлөлт, чөлөөлөлт өгнөө гэсэн ийм ойлголтоор бол явж болохгүй юмаа. Тэгэхээр бид нарын энэ хууль бол үйлдвэрлэл, технологийн парк гэж байгаа учраас ерөнхийдөө технологио шинэчилсэн тийм үйлдвэрүүдэд хөнгөлөлт чөлөөлөлтөө үзүүлэх ёстой. Энэ нь бол одоогийн мөрдөгдөж байгаа хууль дээр их тодорхой байгаа. Хуулийг дагасан журам байдаг 2011 онд гарсан журам. Тэрэн дээр бол одоо паркт орлоод ажиллах үйлдвэрүүд бол бүгдээрээ техник, эдийн засгийн үндэслэлтэй байна. Технологио 10 хувиас дээш технологио шинэчлээд, 10 хувиас дээш бүтээгдэхүүнийхээ, 50-аас дээш хувь нь одоо экспортод үйлдвэрлэл нь гарч байгаа тийм аж ахуйн нэгжүүдэд бол энэ хөнгөлөлт, чөлөөлөлтийг олгоно гээд заачихсан байгаа. Ингээд их баярлалаа.


Б.Баттөмөр: Содбаатар гишүүнд.


Я.Содбаатар: Тэгэхээр энэ Үйлдвэрлэл, технологийн паркийн хууль гэдэг бол ганцхан хүнд үйлдвэрийн юм биш л дээ. Энэ бол хөнгөн үйлдвэрт ч хамаарах ёстой. Тийм учраас энэ чиглэлийн юмаа давхар явах хэрэгтэй. Тэгэхгүй үйлдвэр бол Уул уурхайн яамны хууль гэж байхгүй. Энэ чинь нийтээрээ л үйлчлэх ёстой. Тийм учраас энэ үйлдвэрлэл, технологийн паркийн асуудал, энэ асуудлуудыг харин би бусад яамдуудтайгаа хэр яасан юм бэ. Тэд нарын саналыг тусгасан юм уу, авсан юм уу. Ялангуяа тэр арьс ширтэй холбоотой, малын гаралтай түүхий эдийн боловсруулалттай холбоотой, хөнгөн үйлдвэрүүдтэй холбоотой юмнууд тэр үүсээд байгаа шалтгаан нөхцөл юу байгаа юм бэ. Би бол сая танай сайдын юунаас тэр газрын тостой холбоотой, Эрдэнэтийн кластартай холбоотой, Өмнөговийн бүсэд байж байгаа хүнд үйлдвэрлэлийн юмнуудыг ойлгож байна. Та нар хүнд үйлдвэрлэлээс гадна энэ чинь нэг засаг шүү дээ. Засаг оруулж ирж байгаа байхгүй юу. Тэгэхгүй бол Үйлдвэр, худалдааны яам, Уул уурхайн яам санаачилж байгаа юм биш. Тийм учраас бусад энэ юунуудын нөхцөл байдлуудыг нь.../минут дуусав/


Б.Баттөмөр: 1 дүгээр микрофон Чимэгсанаад.


Т.Чимэгсанаа: Энэ хуулийн төслийг боловсруулахад манайтай холбогдол бүхий яамдууд бүгдээрээ ажлын хэсэгт орж ажилласан. Хүнс, хөдөө аж ахуй, хөнгөн үйлдвэрийн яам, Үндэсний хөгжлийн газар, Эрчим хүчний яам, тэгээд Зам тээврийн яам бүгдээрээ орж ажилласан байгаа. Тэгээд энэ бол одоогийн хуулиар бол ганцхан Хүнд үйлдвэрийн яамны асуудал гэж оруулаагүй. Бид нар Хүнс, хөдөө аж ахуйн яам, Уул уурхайн яамны хоёулангийнх нь асуудал байхаар энэ хуулийг оруулж өгч байгаа. Тэгээд тэр арьс ширний асуудалтай холбоотой, тэр Дарханд цэвэрлэх байгууламж барьж байгаа. Тэгээд энүүгээр болохоор бас нэг төрийн өмчит компани байгуулаад ингээд парктайгаа хамтраад ажиллана гэсэн ийм асуудал явж байгаа. Энийг бол одоо Үйлдвэрлэл, технологийн паркийн гүйцэтгэх захирал хариулах байх аа.


Б.Баттөмөр: Ундармаа гишүүн.


Б.Ундармаа: Та бүхэнд өдрийн мэнд хүргэе. Тэгээд өнөөдөр одоо Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулахыг бол бас дэмжиж байна. Гэхдээ энэ маань бас одоо 10-аад жилийн өмнө бас анх энэ хуулийг санаачилсан юм байна. Тэгээд ямар ч үр дүнд энэ 10 жилд одоо бас тодорхой арга хэмжээнүүдийг аваагүй байна. Мэдээж одоо хуулиараа бол татварын одоо хөнгөлөлт, мөн хөрөнгө оруулалтыг дэмжсэн, тэгээд НӨТ ингээд олон зүйлээс чөлөөлөхөөр бол бас оруулж өгсөн байх аа. Би тэгээд энэ дээр нэг л зүйлийг бас онцолж хэлэхийг хүсэж байна. Чөлөөт бүсийг бас дэмжиж байгаа. Гэтэл энэ чөлөөт бүс дээрээ болохоор энэ санхүүгийн чөлөөт бүсийг бол ерөөсөө байнга орхигдуулж байна. Тийм учраас энэ хуулийг нэмэлтээр ингэж хийж байхдаа ер нь энэ татвараас хөнгөлж байгаа, чөлөөлж байгаа бүх зүйлүүдийгээ бас том хэмжээгээр нь, томоор нь бас авч үзвэл ямар вэ гэж нэг санал хэлж байна.


Хоёр дахид нь бол ажиллах хүч. Ажиллах хүчийг бид одоо ингээд гадаадад гаргана. Гаднын тийм улсад явуулна гээд ингээд цөөхөн хүн амтай бэлтгэгдсэн энэ ажиллах хүчээ ингээд талын нэг тараагаад байна. Тэгвэл энэ хууль одоо батлагдсанаар та бүгдийн тооцоо судалгаагаар хэчнээн аж ахуйн нэгж, хэчнээн жижиг, дунд одоо аж ахуйн нэгжүүдэд маань ажлын байр бий болох юм бэ. Эндээ одоо хэр энэ ажилчдыг, энэ аж ахуйн нэгжүүдийг бэлдэж байгаа юм. Тооцоо судалгаа нь ямар байгаа юм бэ. Бид нар одоо үндэснийхээ аж ахуйн нэгж, үндэснийхээ иргэдийг л одоо ажиллуулах тал дээр эх оронд нь гэр бүлийг одоо бүрэн бүтэн байлгаж ажиллуулах тал дээр л анхаарахгүй бол ингээд талын нэг тараагаад тавьчихаар чинь өнөөдөр сүүлдээ бидэнд ажиллах хүч маань байхгүй болж байна. Хөгжил маань хүндээ тулгуурлах ёстой. Аж ахуйн нэгжээ бас яг бодит байдлаар яаж дэмжиж байгаа юм, дэмжих юм. Хөрөнгө ингээд татвараас хөнгөлнө, чөлөөлнө гээд ингээд хууль болгон дээр гардаг. Яг үндсэндээ бол одоо өнөөдөр Хөрөнгө оруулалтын хуулиараа ч гэсэн тэр заалтууд маань тодорхой хэрэгжихгүй байгаа.../минут дуусав/


Б.Баттөмөр: Чимэгсанаа.


Т.Чимэгсанаа: Гишүүний асуултад хариулъя. Тэгэхээр яах вэ бид нарын одоо энэ тооцоолж байгаа 5 паркийн хувьд авч үзэх юм бол шууд ажлын байр бол нэг 14 мянган ажлын байр бий болно гэсэн ийм тооцоолол техник, эдийн засгийн үндэслэл дээр гарсан. Энэ паркуудыг дагаж 80 гаруй аж ахуйн нэгжүүд одоо шинээр бий болж, эд нартайгаа энэ кластараар одоо ажиллах юм байна гэсэн ийм тооцоо байгаа. Баярлалаа. 


Б.Баттөмөр: Оюунчимэг гишүүнд микрофон өгье.


М.Оюунчимэг: Энэ үйлдвэрлэл, технологийн парк байгуулах асуудал үнэндээ маш олон жил ярьж байна. Энэ мэдээж ганц Уул уурхай, хүнд үйлдвэрийн яамны ажил биш. Ер нь зүгээр аж үйлдвэрийн бодлого алдагдаад байгааг бол бид нар энэ засах ёстой. Ялангуяа одоо энийг засахгүй бол дэндүү оройтлоо. Өнөөдөр Гадаад хэргийн яаман дээр гадаад худалдаа, хөрөнгө оруулалт гээд нэг хэдхэн хүний бүтэцтэй, хүнд үйлдвэр гээд нэг томоохон хэдэн үйлдвэр нь Уул уурхайн яаман дээр, Хүнс, хөдөө аж ахуй, хөнгөн үйлдвэр нь гэхээр нөгөө одоо гол бид нарын яриад байгаа хөдөө аж ахуйн олон үйлдвэр Монголд олон хүнийг ажлын байртай болгоно, энэ чинь өөрөө бас үйлдвэрлэл, технологийн парктай уялдаа холбоотой энэ асуудал. Энэ нь бас одоо ингээд алдагдаад байна. Тэгэхээр бид нар энэ хэрвээ үйлдвэрлэл, технологийн парк байгуулах энэ асуудлын ажлын хэсэг эд нарыг бол хаа хаанаас нь уялдаа холбоотой, маш сайн зохион байгуулалттай хийх ёстой гэж хэлмээр байна. Тэгэхгүй бол ингэж явуулбал цаашаа явахгүй л дээ.


Өнөөдөр үнэндээ зохицуулалт, тийм нэгдсэн бодлого, нэг зүг рүү хараад явах юмнууд бол бас алдагдаад байгааг бол бид хүлээн зөвшөөрөх ёстой болов уу гэж бодож байна. Тэгээд одоо энэ хууль хэрэгжихэд хамгийн чухал зүйл нь юу юм бэ гэхээр санхүүжилтийн асуудлаас болоод үйлдвэрлэл, технологийн парк бол ерөнхийдөө шийдэгдэхгүй яваад байгаа шүү дээ. Жишээ нь Өргөдлийн байнгын хороон дээр өнгөрсөн жил хоёр ч хэлэлцүүлэг хийлээ. Одоо тэр энэ технологийн парк байгуулах асуудал нь нэгд, санхүүжилтгүй, хоёрт нөгөө газар чөлөөлөлтийн асуудал гээд дээрээс нь татвар хураамжтай энэ холбоотой асуудлуудаас болоод гацчихаад ингээд яваад байгаа шүү дээ бодит байдал дээр. Тэгээд одоо эндээс харж байхад энийгээ үйлдвэрлэл, технологийн парк дээр хөрөнгө оруулагчдыг татах гол бодлогоо бол энэ татвар, хураамжийн хөнгөлөлт гэж харж байгаа юм байна л даа. Баахан хөнгөлөлт үзүүлээд тэгээд энэ хөрөнгө оруулалтыг татах бодлого барьж байгаа нь бол энэ парк үзүүлэх татварын болон бусад дэмжлэг гэдгээс тодорхой харагдаж байна л даа. 

Жишээлбэл тэр 14.1.1 дээр нь үл хөдлөх эд хөрөнгийг үл хөдлөх эд хөрөнгийн албан татвараас эхний 5 жилд чөлөөлж, дараагийн 10 жилд 50 хувиар хөнгөлнө гэж байна. Энэ ашиглаж байгаа газрыг нь газрын төлбөрөөс эхний 10 жил чөлөөлнө, үйл ажиллагаанаас олсон орлогыг аж ахуйн нэгжийн орлогын албан татвараас эхний 5 жил чөлөөлж, дараагийн 5 жилд 50 хувиар хөнгөлнө гээд татварын бодлогоор энэ үйлдвэрлэл, технологийн паркт хөрөнгө оруулалт татах ийм бодлого бол энэний амин сүнс нь болж харагдаж байна л даа.


Тэгэхээр одоо бид нар 2020 оны төсөв хэлэлцэх гэж байна. Бараг хэлэлцээд эхэлж байна. Тэгэхээр энэ үйлдвэрлэл, технологийн парк байгуулахдаа Сангийн яамтай хэр уялдаа холбоотой ажиллаж, энэ татварын хөнгөлөлтүүдийг Сангийн яам яаж хүлээж авч байгаа вэ. Энэ дээр санал нэг байгаа юу. Энэ хөнгөлөлтүүдийг эдлүүлэхээр за энэ хууль одоо хэлэлцэгдээд батлагдлаа гэхэд хэдэн оноос хэрэгжүүлж эхлэхээр тусгагдаж байгаа юм. Одоо орж ирж байгаа 2020 оны төсөв дээр энэ асуудлууд эхнээсээ орж байгаа юу, үгүй юу. Энэ бол уялдаа холбооны асуудал. Тэгэхээр энэ дээр бас нэг тодорхой хариулт авахыг хүсэж байна. Яагаад гэвэл өмнөх тэр технологийн парк барих тухай асуудлууд дандаа энэ санхүүжилттэй холбоотой асуудлаас болоод гацаад байгаа. Хэдийгээр энэ хууль эрх зүйн орчныг нь ингээд бий болгоод байгаа ч сая тэр Дамба-Очир гишүүний хэлдэг 2009 оныхыг бас судалж үзэхэд хэрэгжээгүй гол шалтгаан нь дахиад л  энэ санхүүжилт, зохион байгуулалт хоёр дээр л гацаад байсан л даа. Тэгэхээр одоо энэ дээр дахиад энэ дээр хамгийн гол татах юм нь үнэндээ л бас хөнгөлөлт, чөлөөлөлт таатай орчин бүрдүүлэх асуудал байгаа л даа. Энэ дээр тэгэхээр нэгд Сангийн яамтай ямар уялдаа холбоотой ажиллаж байгаа. Засгийн газар дээрээ энэ асуудлыг яриад нэгдсэн ойлголцолд хүрсэн үү, үгүй юу гэдэг дээр эхлээд нэг тодорхой хариулт авахыг хүсэж байна. Энэ дээр бас мэргэжлийн хүмүүс нь хариулах байх. Салбарын сайдын байр суурийг бас сонсъё. Энэ бол Засгийн газрын нэгдсэн бодлого гэдэг утгаараа бол асуултыг тавьж байна. 


Б.Баттөмөр: Батгэрэл 3 номерын микрофон хариулъя.


Р.Батгэрэл: Ерөнхийдөө энэ үйлдвэрлэл, технологийн парк яригдаад олон жил болж байгаа. Яагаад хөдлөхгүй байгаа, уялдаа холбооны талаар одоо асуултууд их давхардаж байгаа. Тэгээд би хариулт хэлье. Ерөнхийдөө энэ үйлдвэрлэл, технологийн парк 2009 оны хууль батлагдсанаас хойш бас нэлээн хэдэн паркууд байгуулагдсан ч явахгүй байгаа үндсэн шалтгаан нь бол ер нь бодлого, хөтөлбөр, шийдвэрүүдийн уялдаа холбоо, үүнтэйгээ зохицсон одоо нэгдсэн бодлогын хүрээнд санхүүжилт, хөрөнгө оруулалт байхгүй байгаа. Зүгээр нэг тийм орон нутгийн хэмжээнд нэг парк байгуулаад, тэгээд тэрэндээ тусгай зөвшөөрөл өгөөд, тэгээд үндсэндээ орхичхож байгаа ийм л хэлбэр юм байгаа юм. Тийм учраас өнөөдөр бол арай өөр шатанд ирчихсэн байна гэж. Нэгэнт аж үйлдвэрийн бодлого нь гарчихсан, яг энэ бодлогыг уялдуулаад өнөөдөр Уул уурхай, хүнд үйлдвэрийн яаман дээр Төрөөс хүнд үйлдвэрийн талаар баримтлах үндэсний хөтөлбөр нь батлагдсан. 


Ер нь бол аж үйлдвэрийн хөгжил өөрөө хүнд үйлдвэрээ дагаж хөгждөг, өөрийн гэсэн зүй тогтолтой байдаг. Энэ нь бол Монгол Улсад харагдсан. Шарын гол, Багануур, Эрдэнэт энэ тэр гээд яг энэ уурхайгаа дагаж хөгжсөн. Хүнд үйлдвэрээ дагаж нийгмийн дэд бүтэц сууриар татагддаг. Энэ том төмөр замын бодлогууд хүнд үйлдвэрээ дагаж явдаг. Тийм учраас төрөөс хүнд үйлдвэрийн үндэсний хөтөлбөр өөрөө энэ бодлогуудынхаа уялдааг хангаад, үүний дагуу яамнаас гарсан тогтоол, шийдвэрүүдийг хэрэгжүүлэхэд өнөөдөр энэ үйлдвэрлэлийн хамгийн сонгодог загвар болох үйлдвэрлэл, технологийн парк байгаль орчиндоо ч тэр, ажлын байрандаа ч тэр бүх юмандаа уялдаатай энэ бол хөгжих нь бол зайлшгүй юмаа. Тийм учраас бол урд өмнө нь бас нэг жаахан бодлогын уялдаа холбоогүй байсан нэг л одоо өнөөдөр бол бид нар бас хөгжих ёстой юман дээр зайлшгүй гарцуудыг нь бас судалж, хайгаад, энэ нэмэлт, өөрчлөлтийг оруулаад, үйлдвэрлэл, технологийн паркийн энэ бодлого шийдвэр хэрэгжихэд том түлхэц болох юмаа гэж энэ хуулийн нэмэлтийг оруулж ирж байгаа юм.


Б.Баттөмөр: Болсон уу. Сумъяабазар сайд хариулъя.


Д.Сумъяабазар: Бид нар чинь ийм олон жил ийм паркийн асуудлыг л бас ярьж байгаа юм. Тэгээд ерөөсөө хийх гэхээр тэгээд хоорондын уялдаа холбоо, нөгөө механизм нь ингээд таарч өгөхгүй.  2009 оноос хойш л хэд хэдэн Засгийн газар солигдсон, Паркийн тухай хуулиа яриад яваад байдаг. Ерөөсөө энэ урагшаа ахицтай явж өгдөггүй, хөгждөггүй, хөрөнгө оруулалт татдаггүй, гаднынхан сонирхдоггүй. Ерөөсөө л энэ байдалтай холбоотой. Тэгэхээр энийг өнөөдөр бид нар бас нэг жаахан зөв зам дээр нь гаргаж, засаж сайжруулж оруулж ирэх. Цаашлаад одоо Эрдэнэс Таван толгой буюу Таван толгой дээр суурилсан нүүрс, эрчим хүчний парк бол гарцаа байхгүй хийх ёстой гэж бодож байгаа. Эрдэнэт үйлдвэр дээр суурилсан хими металлургын цогцолбор буюу паркийг бол тэр зайлшгүй хийх ёстой. 


Өнгөрсөн Засгийн газрын хуралдаан дээр бид нар 1.4 тэрбум долларын хөрөнгө оруулалтыг дэмжиж Эрдэнэт үйлдвэр дээр баталж өгсөн. Эрдэнэс Таван толгой дээр энэ паркийн үйл ажиллагаа явах бүрэн боломжтой. Сайншандын Газрын тосны үйлдвэр дээр суурилж газрын тосоосоо яг химийн үйлдвэрлэлийн дагалдах одоо бусад үйлдвэрлэлийн паркийг бид нар зайлшгүй хийх ёстой. Тэнд өнөөдөр бид нар 1 тэрбум 236 сая долларын шахуу одоо төслийн санхүүжилттэй зээлийн эх үүсвэрээр үйлдвэрлэлийн суурийг тавьж байгаа. Бас төмөр замынхаа дэд бүтцийг болон бусад одоо цахилгаан станц, тэгээд дээрээс нь тэнд нэг үйлдвэрлэлийн ажилчид одоо амьдрах 550 айлын орон сууц гээд бүх дэд бүтэцтэй холбоотой, ажиллах нөхцөлтэй нь холбоотой асуудлыг шийдэж байгаа. Тэгэхээр энэ том үйлдвэрээ дагаж ер нь бол паркийн зохион байгуулалт, үйлдвэрлэл технологийн парк бол эхний ээлжид зайлшгүй бид нар явуулах ёстой юм байна. Энэ бол бид нарын хөгжлийн гарц юм байна. Энийг дагаад олон мянган ажлын байр бий болох юм байна. Энийг дагаад манай эдийн засаг тэлэх юм байна. Энийг дагаад бид нарт нэмүү өртөг шингээсэн бүтээгдэхүүн үйлдвэрлэж, олон улсад Монгол Улсын бас нэр хүндээ бид нар бас өсгөх ийм боломжууд гарч ирэх юм байна гэдэг байдлаар. 


Тэгээд энэ технологийн парк дээр ер нь мэдээж Сангийн яамтай түрүүн Оюунчимэг гишүүн ярьж байна. Ер нь татварын бодлогоор нь ер нь яаж одоо бас дэмжүүлэх талаар уялдаа холбоотой ажиллаж байгаа гэж. Ер нь аж ахуйн нэгжийн орлогын албан татвар, гааль, НӨТ-өөс эхний 5 жил чөлөөлөх, 10 жил чөлөөлж байж энэ хүнд үйлдвэрийн салбар, паркийн бодлого чинь гарч ирнэ. Энэ өнөөдөр 3 жилийн дэмжлэг хэрэггүй. Бид 5-10 жилийн урт хугацаанд жигд байдлаар тэр татвараар нь, гааль, НӨТ-өөс нь чөлөөлж байж, төрөөс бодлогоор зохицуулалт хийж байж энэ хүнд үйлдвэр, паркаа, үйлдвэрлэл, технологийн парк чинь өөрөө босож ирнэ. Энийг дагаад гадаадын хөрөнгө оруулалт наашаа, төрийн бодлогыг нь дагаад гаднын хөрөнгө оруулалт дагаж орж ирнээ гэдэг ийм одоо байр суурьтай байгаа. 


Мөн газрын төлбөрийн асуудлаас тухайн Газрын төлбөрийн тухай хуульд өнөөдөр бас чөлөөлөх ёстой гэж үзэж байгаа. Үл хөдлөх болон эд хөрөнгийн татвар, албан татварын тухай хувьд бид нар чөлөөлөх ёстой гэж үзэж байгаа. Үнэхээр хүнд үйлдвэрийн салбарыг босгож байна гэвэл төрийн зүгээс эдгээр зохицуулалтуудыг хийж байж бид нар одоо бас урагшаа нэг том алхам алхана гэдэг ийм одоо бодолтойгоор бас энэ хуулийн төсөлд үзэл баримтлал болон хуулийн төсөлд өөрсдийнхөө санал бодлыг суулгасан. Засгийн газар бол нэгдмэл байр суурьтай байгаа. 


Б.Баттөмөр: За Оюунчимэг гишүүн тодруулъя.


М.Оюунчимэг: Сумъяа сайд тэр албаны хүмүүсийн ярьж байгаатай бол санал нэг байна л даа. Угаасаа хүнд үйлдвэрээ дагаж байж нийгмийн дэд бүтэц хөгждөг гэдгийг бид одоо ойлгож байгаа биш угаасаа ойлгомжтой. Харин энэ маань өөрөө түрүүн хэлээд байгаа тэр зохион байгуулалт, бүтэц, санхүүжилтийн яг тодорхой цогцоор нь бодитой тусгаж өгөхгүйгээс болоод энэ хөгжихгүй байна гэдгийг амьдрал өөрөө ингээд батлаад өгч байна. Сая тэр томоохон хэмжээний хөрөнгө оруулалтын асуудлууд яригдаж байгааг салбарын сайд хэлж байна л даа. Харин энэ маань одоо орж ирж байгаа жишээ нь 2020 оны төсөвтэй уялдаж байгаа юу. Гааль, татвар, энэ аж ахуйн орлогын нэгжийн албан татвараас чөлөөлөхтэй холбоотой асуудал бол зайлшгүй байх ёстой. Харин энэ дээр үйлдвэрлэл, технологийн парк барих гээд энэ чиглэлийг ийм үйлдвэрлэлийг, энэ технологи дээр бид ийм хөнгөлөлт үзүүлнээ гэсэн тийм нарийвчлан зааж өгөх энэ тэр асуудлууд байхгүй байгаа юу. Ерөнхийд нь зүгээр ийм ерөнхий оруулчхаж байгаа юм уу. Сангийн яам энийг зөвшөөрсөн үү, үгүй юу гэж би асуугаад байгаа байхгүй юу. Яагаад гэвэл одоо төсөв хэлэлцэхэд энэ хэрвээ хэлэлцэгдвэл хэдэн оноос, 2021 оноос гэх юм уу, 2020 оноос гэх юм уу бэлтгэл ажил нь явах ёстой. Тэгэхээр энэнтэй ... /минут дуусав/


Б.Баттөмөр: 1 номерын микрофон.


Т.Чимэгсанаа: Оюунчимэг гишүүний асуултад хариулъя. Сангийн яамнаас санал авсан уу гэж байна.  Энэ хуулийг өргөн барихаас өмнө бүх яамдаас санал авдаг. Тэгэхэд бол Сангийн яам энийг дэмжсэн саналаа ирүүлсэн. Энэ ерөнхийдөө таны хэлээд байгаа саяны асуудлыг бол бид нар дэмжиж байна. Ерөнхийдөө ингээд санхүүжилтийн нэг эх үүсвэртэй, одоо тэгэхээр 2020 оныхоо төсөв эд нарт энийгээ суулгаад нэг мөр явахгүйгээс ингээд санхүүжилт нь одоо орхигдоод тэгээд удааширдаг гэдэг дээр бол санал нэгтэй байгаа. Тэгээд яах вэ хөрөнгө оруулалтын хөгжлийн хөтөлбөр гээд улсын хөрөнгө оруулалтын хөтөлбөр гэж байгаа. 2018-2021 он хүртэл. Үндэсний хөгжлийн газраас, Засгийн газраас батлуулчихсан ийм хөтөлбөр байгаа. Энэ хөтөлбөрт бол Налайх, Багануурын одоо паркийн дэд бүтцийг сайжруулах төсөл гээд энд орчихсон явж байгаа. 2020 оны төсөвт бол одоо энэ юуны асуудлууд бол яг нарийн бол би сайн мэдэхгүй байна. Тэгэхдээ манайхаас саналаа өгсөн явж байгаа. 


Б.Баттөмөр: Тэрбишдагва гишүүн асуултаа асууя. 


Д.Тэрбишдагва: Баярлалаа. Энэ үйлдвэрлэл, технологийн парк 2008 онд эхлээд шийдвэр гараад, 2009 онд шийдвэр гараад, нийтдээ 10-11 жил болж байгаа юм байна л даа. Тэгээд 3 үндсэн шалтгаануудыг ингээд дурдаж, энэ дээр бол үнэхээр яваагүй шалтгаанууд нь бол их тодорхой харагдаад байна л даа. Тэгээд үйлдвэр шалтгааны энэ паркийн үндсэн зарчим бол үйлдвэрлэлийн үр шимийг нэмэгдүүлж, тасралтгүй хөгжлийг хангах үүднээс шинжлэх ухааны ололтыг судалгаа шинжилгээний үр дүн дээр тулгуурласан дэвшилтэт технологи нэвтрүүлэх гэсэн энэ одоо үндэс суурь гэж эд нар тодорхойлоод байна л даа. Тэгэхээр энэ тодорхойлолтыг нь ингээд уншихад бол үнэхээрийн маш чухал сонсогдоод байгаа юм. Үйлдвэрийн судалгаа, шинжилгээний үр дүнд суурилан хөгжүүлэхээс өөр арга байхгүй л дээ. Тэгэхээр энэ дээр ганц хоёр асуултууд байгаад байгаа юм. 


Бид чинь одоо түүхий эд нийлүүлэгч улс гэж одоо энэ бусад дэлхийн энэ баялагтай улсуудын жишгээр яваад ингээд сүйрчих гээд байгаа л даа. Тийм учраас энийг эцсийн бүтээгдэхүүн үйлдвэрлэж, технологийн дэвшилтийг дэвшүүлнэ гэдэг дээр бол санал нэг байгаа юм. Тэгэхээр энэ дээр ганц проблем бол энэ уялдаа холбооны асуудал байгаад байна л даа. Одоо тухайлах юм бол бид чинь дэлхийн нийт ноолуурын 40-45 хувийг гаргадаг. Бид сайхан экологийн цэвэр мах байдаг, махныхаа асуудлыг яг энэ инновац, үйлдвэр техниологи үржил шим дээр тохируулж гаргаж чадахгүй нэг өдөр хуцны мах, нөгөө өдөр эм хонины мах,  нөгөө өдөр төлөгний мах гараад байдаг учраас манай мах үнэд хүрэхгүй байна шүү дээ.

Арьс шир, ноос ноолуурын асуудал болохгүй байна. Тийм учраас үйлдвэрг технологийн паркаа яг энэ хуулиар үйлдвэр технологийг иж бүрнээр нв авч үзэх юм уу сая хэлсэн уул уурхай дээр тулгуурласан учраас энэ парк энэ дээр тулгуурлаж ярих юм уу, эцсийн эцэст уул уурхайн  ийм газрын доорхи эргэн нөхөн сэргээгдэхгүй баялгаараа  эцсийн бүтээгдэхүүн болгоод дэлхийн зах зээлд гаргах гол бодлого яваад байна уу? Эсвэл  иж бүрнээр нь хараад байна уу  гэдэг дээр л гол асуудал, гишүүд ч тэгж асуугаад байх шиг байна. Үүн дээр нэг тодорхой хариулт өгөөч.  Тэрнээс биш санал авчхаад өнөөдрийн паркийн асуудал үүн дээр ингэж ярих бол бас  нэг дутагдалтай харагдаад байна.

Тийм учраас  үүнийг үйлдвэр технологийн паркийг зөвхөн хүнд үйлдвэрт тулгуурласан, уул уурхайд тулгуурласан  паркийн асуудал яриад дараа нь хөдөө аж  ахуйн асуудлыг тусад нь ярих юм уу гэдэг ийм асуудал байна.

Хоёрт нь, худалдааны чөлөөт бүс үйлдвэр технологийн паркийн уялдаа холбоог ерөөсөө  энэ дээр гарч харагдахгүй л байна л даа. Ер нь худалдааны чөлөөт бүс дээр үйлдвэр технологийн паркийг байгуулах, хамтарч ажиллах тийм юмнууд нэлээд байдаг л даа. Бид чинь худалдааны чөлөөт бүс байгуулна гээд Орос, Хятад хоёрынхоо дэргэд байгуулна гээд нэлээн олон жил болчихлоо. Үйлдвэр технологийн парк байгуулна гээдявж өгдөггүй, энэ болэнэ хуулийг ингэж гаргах нь зайлшгүй хэрэгтэй харагдаад байгаа юм.  Эд нарыг урд өмнө хийсэн, дутуу хийгдээгүй зүйл дээр анализ хийсэн. Цаашдын зорилго , зорилгыг нь харахаар ерөөсөө хүнд үйлдвэрлэл дээр тулгуурлаад байгаад л байна л даа. Тэрнээс биш бид чинь үйлдвэр технологийн парк байгуулах юм бол маш сайхан бүтээгдэхүүнийг,  экологийн  цэвэр бүтээгдэхүүн гаргах тийм боломжууд бий. Үүнийг харин яаж уян өгөх вэ хууль дээрээ яаж оруулах вэ, энэ талаар бусад яамдуудтайгаа зүгээр санал авах биш, яг үүн дээр тулгуурлаж хийсэн юм байна уу? гэж , үүнийг тодорхой болгоод өгөх юм бол энэ хуулийн концессыг дэмжмээр харагдаад байгаа юм л даа. Яах вэ татварын асуудал ярьдаг юм, тэгэхдээ үнэхээрийн томоохон шиг хөрөнгө оруулалт, томоохон инновац, томоохон технологи оруулж ирэхийн тулд тодорхой хэмжээгээр энэ улс орныхоо цаашдын ирээдүйг бодвол үүн дээр дэмжиж ажиллах юм бий. Энэ асуултад хариулаад өгөөч.

Б.Баттөмөр:  За,  3 дугаар микрофон.

Р.Батгэрэл: Үүн дээр чөлөөт бүсийн асуудал их орж ирж байна. Чөлөөт бүс аж үйлдвэрийн парк хоёр өөрөө жаахан ялгаатай. Хамгийн гол ялгаа нь юу гэхээр зэрэг масс үйлдвэрлэл гэдэг юмнаас гарсан бүтээгдэхүнийг  өөрөө нөгөө зах зээл дээр борлуулахад чөлөөт бүс хамгийн чухал, тийм учраас бид өнөөдөртөө масс үйлдвэрлэх, сая Тэрбишдагва гишүүн хэлж байна, нөгөө эцсийн бүтээгдэхүүн хийж байгаа масс үйлдвэрлэл алга гэж үзэж байгаа юм. Чөлөөт бүс дээр 20-30 жилээр нь ингээд татваргүй болгочихдог. Өөрсдийнхөө бүтээгдэхүүнийг, паркийн хууль  бол үсрээд л  8 жил, тэгээд хөрөнгө оруулалтаа татаад  8 жилийн дотор бүх үйл ажиллагаа нь жигдрээд ирэхэд л дараа нь улсдаа төлөөд явдаг, сүүлд нь паркаас гарсан энэ том масс бүтээгдэхүүнийг борлуулахад зайлшгүй 2-3 паркууд хоорондоо нэгдэжингэж байж бид чөлөөт бүс нь явах юм байна гэдгийг олж хараад л байгаа юм л даа. Тэгээд энэ дээр түрүүний асуултад хариулахад одоо яг шинжлэх ухааны үндэслэлтэй яг бүтээгдэхүүнийг яаж яаж байна гэж, уул уурхайн сайдын тушаалаар хөдөлмөрөө хэрэгжүүлэх арга механизмыг батлахдаа хүнд үйлдвэрүүдийн ангиллыг, бүтээгдэхүүний ангиллыг маш тодорхой зааж өгсөн байгаа. Таван толгой дээр яг юу хийх юм, Сайншанд дээр газрын тосны үйлдвэрлэлийг дагаад яг юу хийх юм, өнөөдөр Эрдэнэт дээр бид хараагүй түрүүлж хөдлөх гээд байна, Эрдэнэт дээр өнөөдөр зэс хайлуулах үйлдвэрийг нь дагаад юуг хийх юм гэдэг нь сайдын тушаалаар  сайн ялгаад өгсөн байгаа. Тэгээд парк гэхээр л нэг л өргөн хүрээний юм биш, ингээд төрөл төрлөөр нь ангилаад өгсөн ийм тушаал шийдвэрүүд яваад байгаа. 

Тийм учраас чөлөөт бүсээс арай өөр загвар нь, 2-3 парк нэгдэж байж бүтээгдэхүүнээ борлуулах боомтын үйл ажиллагаа  явагддаг. Тийм хоёр өөр загварын юм байгаа юм.

Б.Баттөмөр: Хөдөө аж ахуй 1 номерын микрофон.

Т.Чимэгсанаа: Тэрбишдагва гишүүний асуултад хариулъя. Тэгэхээр манай энэ хуулиар  зөвхөн хүнд үйлдвэрийн паркийг зохицуулаагүй, хөнгөн үйлдвэрийн парк явж болно, жижиг дунд үйлдвэрийн парк явж болно, бүр нээлттэй байгаа. Хөнгөн үйлдвэрийн парк бол Хүнс, Хөдөө аж ахуйн яаманд байгаа байх, манай уул уурхай, хүнд үйлдвэрийн яамд бол хүнд үйлдвэрийнх нь паркийн асуудал байна нэгдүгээрт. Энэ бол бид нар иж бүрнээр нь харсан.

Хоёрдугаарт нь,  худалдааны  чөлөөт бүс мэдээж  худалдааны чөлөөт бүс гэдэг  бол манай үйлдвэрээс гарсан бүтээгдэхүүнийг цааш нь худалдах хамгийн гол суурь байх ёстой. Худалдааны чөлөөт бүсүүдтэй бид нар санал солилцдог. Тэгээд манай үндсэн чиглэлд байгаа, ер нь чөлөөт бүсэд үйлдвэр технологийн парк байршиж болно. Тэр үйлдвэр технологийн парк бол чөлөөт бүсийнхээ горимоор ажиллана гэсэн ийм  зохицуулалт одоогийнхоо үндсэн чиглэлд байдаг.  За баярлалаа.

Б.Баттөмөр: Сумъяабазар сайд нэмж хариулъя.

Д.Сумъяабазар: За  ер нь дараагийн удаа бид нар  орж ирэх  Хүнс,хөдөө аж ахуй, хөнгөн үйлдвлэрийн яамтай Үндэсний хөгжлийн газрын удирдлагуудтай цугтаа орж ирж энэ хөнгөн үйлдвэрийн салбарын бодлогуудаа ярьж явах уу, хөнгөн үйлдвэрийн парк нь бас салбарын бодлоготойгоо, хөгжлийн хөтөлбөртэйгээ уялдаж явах юм. Үндэсний хөгжлийн газар улсын урт хугацааны бодлого төлөвлөлттэй бас энэ оруулж ирж байгаа үйлдвэрлэл технологийн паркийн хуулийн зохицуулалт нь хүнд үйлдвэрлэлийн салбар, хөнгөн үйлдвэрлэлийн салбарын тэр үйлдвэр технологийн парктайгаа хэрхэн уялдаж зохицож урт хугацаандаа хөгжих вэ гэдэг талаас нь Улсын Их Хурлын гишүүд болон явах гэж байгаа ажлуудаа  бас олон нийтэд зөв байр сууриа хэлж байхгүй бол яг Уул уурхай, хүнд үйлдвэрийн яамнаас ороод ирэхээр манай салбарын улсууд өөрийнхөө хүнд үйлдвэрийн салбарын хөгжлийн бодлого, төлөвлөлт, паркийн тухай асуудлаа яриад байгаа.

Дараагийн удаа орж ирэхдээ  саяны  хоёр хэлдэг энэ Хүнс, Хөдөө аж ахуй, хөнгөн үйлдвэрийн яам, Үндэсний хөгжлийн газартай хамтадаа орж ирж  тайлбараа зөв өгч, ойлголтоо нэгдсэн байдлаар өгч байвал цаашдаа явах нь зөв юм байна гэж бодож байна.

Хоёрт гэвэл бид нар энэ ахиуд л нөгөө үйлдвэрлэл дээрээ суурилж яриад байгаа юм. Ер нь эхний ажлыг  Эрдэнэт үйлдвэр дээр, Эрдэнэт  үйлдвэр бол өөрөө компанийн засаглал нь тогтсон, компанийн соёл нь өөр, хоёрт гэвэл боловсон хүчний бодлого, түүгээрээ дамжаад  гаргаж ирж байгаа шийдвэр, хөтөлбөрүүд нь бас их уялдаатай гарч ирдэг гэдэг үүднээс Бадамсүрэн даргад үүрэг даалгавар өгөөд, 10 дугаар сарын 21-ний өдрийн 14.00 цагаас  сайдын зөвлөлийн хурал дээр эхний үйлдвэрлэл технологийн паркийн танилцуулгыг бэлтгэж, хэчнээн хүнээр ямар  зардал өртөгтэйгээр аль аль үйлдвэрүүдийн хоорондын уялдааг гаргаад ямар бүтээгдэхүүн эхний ээлжид гаргаж, оруулах вэ гэдэг талаас нь бид нар  эхний танилцуулгыг хийгээд, дараа нь Их хурал дээр  энэ асуудлыг хэрвээ яригдахаар бол бид нар  бүр Эрдэнэт үйлдвэрийн даргыг Таван толгойн гүйцэтгэх захирлыг, Сайншандын буюу газрын тосны гүйцэтгэх захирлуудыг цуг оруулж ирж байгаад бид нар нэгдсэн байдлаар ойлголтоо өгөх нь зөв юм байна гэж би бодож байна.

Мэдээж  Бор-Өндөрийн асуудал яригдаж байгаа, Хөөтийн асуудал яригдаж байгаа. Багануурын асуудал яригдаж байгаа, эхний ээлжид яг энэ  гурван гол үйлдвэрлэлийн бүс, үйлдвэрлэл явуулж байгаа энэ уурхайнууд дээрээ бид нар паркийнхаа асуудлыг оруулж ирээд дараагийн үе шат дээр бид нар Багануурыг, Бор-Өндөрийг гэсэн байдалтайгаар үе шаттайгаар хувааж зохицуулж оруулж ирэхгүй бол болохгүй байх гэж бодож байна.  За баярлалаа. 

Б.Баттөмөр: Тэрбишдагва гишүүн нэмэлт минут, Тэрбишдагва гишүүнд микрофон өгье.

Д.Тэрбишдагва: Энэ чухал даа. Судалгаа шинжилгээ, шинжлэх ухааны технологийн үндэслэл дээр суурилсан эцсийн бүтээгдэхүүн үйлдвэрлэх нь чухал байгаад байгаа юм. Тэгэхээр одоо бас их хавтгайруулж болохгүй. Бид бүтээгдэхүүнийхээ нэр төрлийг тодорхой тоо байж байж ямар бүтээгдэхүүнд инновац шингэж, технологи шинжлэх ухааны үндэслэлээр  гарч дэлхийн зах зээл дээр гаргах гэсэн тийм л өрсөлдөх бүтээгдэхүүнийг яримаар байгаа юм. Тухайлбал  Эрдэнэт үйлдвэрийн асуудал гэж байгаад  үнэхээр яригдаад, эцсийн бүтээгдэхүүн нь дэлхийд танигдсан бол түүгээрээ зэсээ үйлдвэрлээд, зэснээсээ юу гаргаж авах вэ, өнөөдөр зэсийн хэрэгцээ бол дэлхий нийтэд улам эрэлттэй, хэрэгцээ нэмэгдээд байгаа үед ингээд тодорхой тодорхой эцсаийн бүтээгдэхүүнийх нь  нэр төрөл нь яг ийм ийм юм дэмжих юм бол технологийн эцсийн үр дүнд гарах юм байгаа юм.  Ийм бүтээгдэхүүн дэлхийн зах зээлд гарах юм байгаа юм, ингэснээр бид үр дүнд хүрнэ гэсэн л тодорхой гараад ирэх юм болохгүй бол бас сүүлд нь хэтэрхий хавтгайруулчих юм бол энэ чинь хязгааргүй технологийн паркууд байгуулагдаад эхлэх учраас үүнийгээ бас .../минут дуусав/ 

Б.Баттөмөр:  За,  Энх-Амгалан гишүүн.

Л.Энх-Амгалан: Өнгөрсөн 10 жилд яагаад үйлдвэр технологийн парк хөгжиж чадсангүй вэ шалтгааныг нь хэл гээд асуугаад байх шиг байна.  Шалтгааныг нь  яамны газрын дарга нар биш өөрсдөөсөө асуух ёстой гэж  ойлгож байгаа бид нар. Бодлогыг бид нар өөрсдөө хийж байгаа шүү дээ. Бодлогын хэрэгжилтийг бид нар өөрсдөө хяналт тавьж байгаа. Өнөөдөр Монгол төрийн дампуу, морь унасан толгойгүй хүн явж ирсний гай л угаасаа  энэ байгаа шүү дээ. 

Нэг.  Аж үйлдвэрийн яам байгуулдаг буулгадаг, Эдийн засгийн хөгжлийн яам байгуулдаг буулгадаг, энэ нөхдүүд яриад байна шүү дээ. Энэ нөхдүүдийн буруу биш, Хөдөө аж ахуйн асуудал гэхээр Хөдөө аж ахуйн сайдаас асуу, чөлөөт бүс гэхээр тэр Шадар сайдаасаа асуу, бид нар хүнд үйлдвэрийнхээ асуудлыг л ярья гэж байна шүү дээ.  Эргээд яг Монгол төрийн зангидсан бодлого байхгүй, төрийн залгамж бодлого байхгүй явж ирсний гай өнөөдөр бас байгаа юм. 

Тэгээд энэ хуулиар би нэг зүйлд эргэлзээд байна л даа. Монголын бүх аж үйлдвэрийн салбарын, салбарт байгуулагдах энэ үйлдвэр технологийн паркийн асуудлыг яг нэг хуулиар хийж чадах уу,чадахгүй юу гэдэг асуултын тэмдэг байгаад байна. Яг энэ хуулиар бүх харилцаанууд нь зохицуулагдаж чадах уу, чадахгүй юу. Өнөөдөр зөвхөн Засгийн газраар санал авсан гэсэн асуудал яриад байгаа болохоос биш Монгол улс цаашдаа ер нь аж үйлдвэржсэн орон болж хөгжихөд энэ хууль маань үнэхээр түшиг тулгуур болж чадах уу, эрх зүйн асуудлуудыг шийдвэрлэж чадах уу гэдэг энэ асуултад бид нар хариулт авах ёстой гэж ойлгоод байгаа юм.

Өнөөдөр  үндсэндээ  аж үйлдвэрийн бүтээгдэхүүний чинь бараг 80 хувь нь инновац, нэмүү өртөг шингээгүй гээд байгаа шүү дээ. 80 хувь нь, 20 хувь нь хагас боловсруулсан бүтээгдэхүүн гардаг. Экспортын бүтээгдэхүүнүүд. Үйлдвэр технологийн паркийн хууль маань хэрэгжих юм бол аль болох нэмүү өртөг шингэсэн, мэдлэг шингэсэн, өрсөлдөх чадвартай энэ экспортын бүтээгдэхүүн гарч байж л Монгол улс хөгжих энэ хуулийн ач холбогдол байх болов уу гэж бодож байна.

Одоо яг энэ хуулийг чинь дагаад ярихаар  Монгол улсын аж үйлдвэрлэлийн зураглал гэж нэг юм байгаа юм.  Аль аж үйлдвэрээ хаанаа хөгжүүлэх вэ, яах вэ гээд,  Японы засгийн газар тэр Жайкагийнх бол  хоёр удаа  маш их том судалгаа хийгээд Монголын аж үйлдвэрийн зураглалыг нь хийгээд өгсөн юм билээ шүү дээ.Үндэсний хөгжлийн газарт л байж байдаг, тоос дараад л хэвтэж байдаг. Сайд нар нь харсан юм уу хараагүй юмуу? ямар ч уялдаа холбоогүй. Өнөөдөр яг ингээд аж үйлдвэрийн паркийн хуулиараа асууж байхад Хөгжлийн асуудал хариуцсан Үндэсний хөгжлийн газрын төлөөлөл байхгүй сууж байна гэдэг яг л бид нарын арчаагүй дүр төрх, царай харагдаж байна. Ямар ч уялдаа холбоо байхгүй, бие биеэ хүлээн зөвшөөрдөггүй.

Харин Сумъяабазар сайд Хүнд үйлдвэрийн салбар нь ийм байх юм байна гээд өмнөхөөсөө өөр маягаар хүнд үйлдвэрүүд, одоо байгаа аж үйлдвэрийнхээ материаллаг бааз дээр тулгуурлаад хөгжих нь зөв юм байна гэдгийг оруулж ирж байгаа нь талархууштай байна. 

Өнгөрсөн хугацаанд бид нар чинь 5 аж үйлдвэрийн паркийн зөвшөөрөл өгөөд, Содбаатар гишүүний ярьж байгаагаар бол 10 гаруй газар зааж өгөөд хөгжөөгүй, тэгээд нэг хашаа бариад л хашаан дотор аж үйлдвэр хөгжих юм шиг, парк хөгжих юм шиг ийм гэнэн сэтгэлгээтэй явж ирсэн шүү дээ. Хэдэн хашаа барьсныг бүү мэд. 

Одоо цөмөөрөө сэтгэлгээгээ өөрчилж, бусад улсууд яагаад хөгжөөд байгаа юм бэ, бусад улсуудын сайн туршлага, загвар нь өнөөдөр юу байгаа юм бэ гэдэг, Улаанбаатар хотод ч гэсэн  бид нар үйлдвэр технологийн парк байгуулж болно шүү дээ, заавал хөдөө орон нутагт, алслагдсан дэд бүтэцгүй газар бид нар байгуулах шаардлага байхгүй шүү дээ. Сингапурынхаа төвд байдаг юм билээ шүү үйлдвэр технологийн парк, Сөүл хотдоо байдаг л юм байна лээ шүү дээ. Яг энэ хөгжсөн орнууд чинь тэгээд  үйлдвэр технологийн парк гэж бид нар юуг хэлээд байгаа юм бэ гэдгийг өөрсдөө  тийм бодлого гаргах гэж байгаа улсууд бид нар их сайн ойлгож мэдрэхгүй бол зүгээр ийм гэнэн сэтгэлгээгээр хандаад, эргээд хууль нь амьдралд хэрэгждэггүй, улсынхаа хөгжилд тус дэм болдоггүй ийм зовлон өнөөдөр байгаад байгаа юм. 

Би та нараас юу асуух байна вэ гэхээр өнөөдрийн та нарын оруулж ирж байгаа үйлдвэр технологийн паркийн хууль маань  монголын аж үйлдвэрийн  бүх салбарт байгуулагдах үйлдвэр технологийн паркийн эрх зүйн асуудлыг шийдвэрлэж чадах ийм хууль та нар өргөн барьж чадсан уу? чадаагүй юу гэдгийг хариуцлагатай хэлээд өгөөч.

Б.Баттөмөр:  За, 3 дугаар микрофон.

Р.Батгэрэл: Энх-Амгалан гишүүний асуултад хариулъя. Энэ өнөөдрийн өргөн барьж байгаа хууль, бусад аж үйдвэрийн хуультайгаа уялдах уу бусдыгаа  төлөөлж чадах уу гэсэн асуулт байна. 

Ер нь паркийн систем, хоршооллын систем, энэ бизнесийн систем гээд бид  системүүдийг л байнга ярьж байх ёстой юм. Энэ паркийн системийг нь өөрөө бид нар  гаргах юм бол нэг моод болгоод гаргах юм бол уул уурхай дээрээ ий м байна, жижиг нь ийм байна гэсэн тийм  моод байхгүй, нэг л систем байгаа. Энэ өөрөө  дэд бүтцээ л хангаж байгаа. Нэг оролттой, нэг гаралттай үйлдвэрлэлийн гээд ойлгохтой зэрэг бид нар өнөөдөр энэ хуулийн нэмэлт, өөрчлөлтийг төгс гэж хэлж чадахгүй байгаа. Гэхдээ өнөөдрийн явж байгаа бодлого, шийдвэрт маш том түлхэц болно гэж олж харж байгаа.  Ер нь системийн хувьд том нь  жишээлбэл  хөдөө аж ахуй дээр жижигхэн парк байгуулахад тэрний өөрийн моод бол том хон үйлдвэрийн том моод хоёрын ерөнхий зарчим нь адилхан л байгаад байхгүй юу. Тэгэхээр энэ удаагийн нэмэлт, өөрчлөлт бол бид нарын бодлого шийдвэрт маш их  түлхэц болно, яг өнөөдөр нэгч парк байгуулж үзээгүй учраас бид  бол үүнийгээ төгс болсон гэж хэлэх үндэслэл алга байна.

Б.Баттөмөр: За, 1 дүгээр микрофон нэмж хариулъя.

Т.Чимэгсанаа: Энх-Амгалан гишүүний асуултад хариулъя. Ерөнхийдөө  өнөөдрийн энэ өнөөдрийн  хууль чинь бүх паркийн загварт ер нь тохирох уу л гэж асууж байгаа юм шиг байна. 

Ерөнхий аль ч паркийн хувьд тохирно. Үйлдвэрлэл технологийн паркийг байгуулах үндэслэл гээд 2003 онд баталсан энэ үндсэн чиглэлд болохоор дагнасан парк байна, холимог парк байна, өрхийн үйлдвэрлэлийг дэмжсэн бичил парк байна гээд заасан байгаа. Энэ паркуудад бол ерөнхийдөө бүгдэд нь  тохирох загвар гэж үзэж байгаа. Дараа нь тантай санал нэг байна. 

Олон улсын туршлага гэдэг юмыг ав. Бид нар  өөрсдөө  чөлөөт бүс парк байгуулсан туршлага байхгүй учраас тэндээс их сайн судлаарай гэсэн. Үүн дээр бид нар судалгаа хийсэн. Бид нарт хамгийн гол загвар болох юм бол Хятадууд. Хятадууд  маш сайн хөгжүүлсэн байдаг аж үйлдвэрийн паркийг. Энэ Хятадууд яаж хөгжүүлдэг юм бэ гэхээр паркийн зөвшөөрөл авсан а ж ахуйн нэгж хамгийн эхлээд санхүүгийн дэмжлэг үзүүлдэг, 200 саяын юань хүртэл ийм мөнгөн дэмжлэгийг үзүүлдэг. Зээлийн баталгаа гаргаж өгдөг юм байна. Даатгалын багц үйлчилгээгээр хангадаг, хөрөнгө оруулалт хийлээ гэхэд чинь хөрөнгө оруулалтын даатгалын багц үйлчилгээ байдаг. Зээлийн даатгалын багц үйлчилгээ байдаг.Тэгээд саяных шиг бид нарын яриад байгаа тэр аж ахуйн нэгжийн орлогын албан татвар, газрын татвар ийм юмнуудаас нь чөлөөлдөг, тэгээд нэг ийм үндсэн зарчим байдаг.

 Нэг талаараа хөрөнгө оруулж байна, бүтээн байгуулна, нөгөө талаараа хөрөнгө оруулалт татаж үйл ажиллагаа явуулна гэдэг ийм зарчмаар явдаг. Хөрөнгө оруулж бүтээн байгуулна гэдэг юу гэсэн үг вэ гэхээр энэ паркийн тусгай зөвшөөрөл авсан аж ахуйн нэгж эхлээд газар дээрээ өөрийнхөө  бизнесийн оффис, бусад байгууллагууд ирээд суурьших бизнесийн оффисуудыг барьдаг. Мөн загвар үйлдвэрийн газар барьдаг. Тэрэндээ үйлдвэрүүдийг татаад ингээд бойжуулчихдаг, үүний дараа яадаг гэхээр хөрөнгө оруулалт татна гэдэг нь дараа нь  нөгөө бойжсон аж ахуйн нэгж чинь бид нар болохоор газраа авъя гэдэг,  тэгэнгүүт газраа түрээслүүлээд үйл ажиллагаагаа цааш нь явуулдаг ийм загвараар явдаг юм байна билээ. Бид нар энэ загварыг нэлээн сайн судалсан. За баярлалаа. 

Б.Батөмөр: Энх-Амгалан гишүүн тодруулъя.

Л.Энх-Амгалан:  Хуулийн давхцал гэдэг юмайхтар юм байдаг юм. Урд гарсан хуулиуд нь дандаа бие биендээ давхцдаг бие биеэ үгүйсгэдэг, түрүү паркийн  зөвшөөрөл олгох эрх нь Сумъяабазар сайд байхад юу гэдэг юм, лиценз олгох эрх нь  Улаан сайдад байна гэдэг юм уу ингээд бие биеэ үгүйсгэсэн юмнууд. Үүнийг нэг мөр болгох асуудал дээр энэ хууль  ямархуу хуулийн давхцлыг  арилгах тал дээр  ямар шинэ зүйлүүд орж ирсэн бэ гэж нэгдүгээрт нь. 

Хоёрдугаарт нь. Хөрөнгө оруулалтын тухай хууль гэж байгаа шүү дээ. Хөрөнгө оруулалтын тухай хууль, Хөрөнгө оруулалтыг дэмжих тухай хууль. Энэ хуулиар чинь үйлдвэр технологийн парктай холбоотой эрх зүйн зохицуулалтууд энэ дотор чинь байж байгаа. Хөрөнгө оруулалтын гэрчилгээ олгоно, татварын тодорхой хөнгөлөлтүүд олгоно гэх мэтчилэнгээр.Тэр хуультайгаа бид яаж зохицож байгаа вэ? Бас л дахиад л нэг давхцсан хөнгөлөлтүүд өгөөд эхлэх тийм нөхцөл байд үүсэх юм биш биз. Үүн дээр бас нэг шинжилгээ судалгаа хийсэн юмнууд байна уу?  Яг хөрөнгө оруулалтын хуультай ч энэ холбоотой шүү.

Б.Баттөмөр: За 1 номерын микрофон хариулъя.

Т.Чимэгсанаа:  За хуулийн давхцалын хувьд, саяны  юугаар бид нар  ийм өөрчлөлт хийж байгаа юм. Одоогийн мөрдөгдөж байгаа үйлдвэр технологийн паркийн хууль дээр бол хөнгөн үйлдвэрийн асуудлын бүрэн эрхийг заагаад өгсөн байгаа. Тэгэхээр хөнгөн биш, үйлдвэр технологийн асуудал эрхэлсэн Төрийн захиргааны байгууллагын бүрэн эрхийг байхаар ингэж өөрчлөлт оруулсан. Тэгээд Засгийн газрын тухай хуульдаа давхар өөрчлөлтийг хийгээд өгсөн. Хөнгөн үйлдвэрийн асуудлыг хөнгөн үйлдвэр эрхэлсэн Төрийн захиргааны төв байгууллагад, хүнд үйлдвэрийн паркийн асуудлыг Хүнд үйлдвэрийн асуудал эрхэлсэн Төрийн захиргааны төв байгууллагад байхаар ингээд давхцалыг нь арилгасан байгаа. Давхцал зөрчлийг. Хөрөнгө оруулалтын тухай хуулийн хувьд  бид нар хөрөнгө оруулалтын тухай хууль дээр байгаа заалтууд, паркад үйлчлэхээр ямар нэгэн зөрчилгүй байгаа, бусад газрын тухай хуульд нэмэлт, өөрчлөлт оруулах, аж ахуйн нэгжийн орлогын  албан татварын тухай хуульд өөрчлөлт оруулах  энэ асуудлыг дагалдах хуулиар нь зохицуулаад  үүн дээр хамт явж байгаа.

Б.Баттөмөр: За Эрдэнэбат гишүүн.

Д.Эрдэнэбат: За баярлалаа. Би энэ хуулийг хараад одоо ч бас харж л байна л даа. Манай хэд сууж л байна. Жаахан гайхаад л. Ерөөсөө хөнгөлөлт эдлэе гэсэн л хууль байна шүү дээ. Процетурын янз янзын зохицуулалт юм байхгүй л юм байна л даа. Орлого, үл хөдлөх хөрөнгө, газар гурваасаа л хөнгөлье гэсэн ийм хуулийн заалт юм байна шүү дээ. Тэгэхээр хөнгөлөлтийн тухай асуудлыг бид нар ярихдаа Сангийн яамтай нэлээн ярилцаж байж оруулж ирэхгүй бол энэ угаасаа хэцүү л дээ. Үйлдвэр технологийн парк болгоны газрыг хөнгөлье гэвэл өнөөдөр зөвшөөрөл авсан байгууллага болгон хөнгөлөлт эдлэнэ л гэсэн үг байхгүй юу.

Өнөөдөр монголд хичнээн тийм байгууллага байгаа юм бол. Паркийн зөвшөөрөлтэй. Энэ тооцооллоо зайлшгүй эргэж харах ёстой юм байна гээд, ер нь аж үйлдвэрийн бодлого алдагдсан гэдэг нь үнэн. Нэгдсэн бодлоготой байсан Аж үйлдвэрийн яам байсан, татан буугдсан, бүх салбарын яамдууд нь харъяалал харъяаллаараа үйлдвэрийн бодлого тарснаас болж хүндрэл үүсэж байгаа нь үнэн. Ялангуяа зөвхөн хүнд үйлдвэр дээр ч биш, хөдөө аж ахуй, боловсрол соёл шинжлэх ухаан гээд гурван хэсэгт л хуваагдаад байгаа шүү дээ. Энэ паркийн чинь асуудал. Энэ боловсрол, соёл шинжлэх ухаан дээр болохоор боловсрол, шинжлэх ухааны байгууллагыг түшиглээд шинэ техник инновац технологийг нэвтрүүлэхэд жижиг дунд үйлдвэр болон старт .. тухай яригдаад, энэ бас байхгүй боллоо л доо. Ойлгодог ч амьтан байхгүй боллоо энд. Хүнд үйлдвэр дээр мэдээж хэд хэдэн нүүрс боловсруулах үйлдвэрүүд, нэмүү өртөг шингээсэн үйлдвэрүүд, экспорт чиглэсэн үйлдвэрлэлүүд, түүн дээрээ  кластр бий болгоё гэсэн тэмүүлэл нь байсан, одоо бас унтарсан. Одоо юу үгүй болсон. 

Хөдөө аж ахуй бол бүр юу болж байгаа юм бүү мэд, тэр Улаан сайд ойлгож байгаа ч юм уу үгүй ч юм уу үүнийг. Үндэсний хөгжлийн газар гэж  эрх мэдэлгүй жижигхэн газартай нэг залуу даргатай.Бидний өнөөдрийн байж байгаа нүүр царай, арай зангарагтай нь Сумъяабазар оруулж ирж байгаа юм байна л даа. Тэгээд Сумъяабазарт ямар ч буруу байхгүй. 

Энх-Амгалантай санал нэг байгаа. Үнэхээр аж үйлдвэржилтийн бодлогын асуудал алдагдаад байхгүй болсон энэ улсад. Одоо үүний төлөө сонирхдог ч, уг нь гайгүй Дархан, Эрдэнэт, Багануурт гээд юмаа хийгээд бужигнадаг нэг их олон хүмүүс  ажиллаж байсан юм, одоо сураг ч тасарлаа шүү дээ, бид ийм байдалтай байгаа бодит байдал нь.

Тэгэхээр хэлэлцэх эсэхийг хэдүүлээ яриад явах нь зөв байх гэж бодож байна. Тэгэхдээ  арай өргөтгөсөн байдлаар хэдүүлээ яриад зөвхөн хөнгөлөлтийн тухай ойлголт биш, яг үйлдвэр технологийн паркийн эрх зүйн хувьд яаж хэдэн ангиллаар яаж авч үзээд яаж яаж хийх юм бэ гэдгээ бүх хариуцдаг байгууллагуудыг нь оролцуулж байгаад өргөтгөсөн ажлын хэсэг байгуулах нь зөв байх  гэж би харж байна. Энд  Хүнс, хөдөө аж ахуйн яам байх хэрэгтэй, Үндэсний хөгжлийн газар байх хэрэгтэй, Боловсролын яам байх хэрэгтэй, ер нь боловсрол,шинжлэх ухааны асуудал дээр бид нар үүн дээр аж үйлдвэрийн технологийн паркийн тухай асуудал руу онцгойлж авч үзэх шаардлагатай. Тэгээд Сангийн яам өөрөө оролцоод, уул уурхай оролцоод ингээд өргөтгөсөн ажлын хэсэг байгуулъя, гацаах гээд хэрэггүй байх. Хэлэлцэх эсэхээ шийдээд, түүний дараа ажлын хэсгээ байгуулаад нэлээн нухацтай яриад үүнийг бас урагш явуулах талаар яръя гэж. Хүрэлбаатар сайд энэ дээр  дэмжсэн бичиг өгсөн байна л даа. Энэ хуулийг дэмжье гээд, дэмжье гээд тарахдаа манай хүн юугаа харсан юм уу үгүй юу, гурван төрлийн хөнгөлөлтийн тооцооллыг гаргаж авсан юм уу үгүй юу, энэ тооцоолол нь үүн дээр байхгүй байгаад байгаа юм. Тэгэхээр асуудалд тийм бодитой хандсан нь дээр байхаа  гэж бодож байна. Хэлэлцэх эсэхийг нь дэмжээд явах нь зөв гэж  харж байна. 

Б.Баттөмөр: Би нэг, Сумъяабазар сайд хариулт өгөх  гэж байна.

Д.Сумъяабазар: Эрдэнэбат гишүүнтэй  зарчмын санал нэг байна. Энэ ажлын хэсгийг өргөтгөөд ер нь Барилга хот байгуулалтын яам, Эрчим хүчний яам, Үндэсний хөгжлийн газар, Хүнс, Хөдөө аж ахуй, хөнгөн үйлдвэрийн яамнаас гээд томоохон ажлын хэсэг байгуулаад тэгээд ер нь хэлэлцэх ажлын хэсэг дээрээ  цаашлаад  энэ паркийн үйлдвэр технологийн паркийн хуулийн зохицуулалтыг  өөр  хөнгөлөлт чөлөөлөлтөөс гадна өөр ямар зохицуулалт байж болох вэ, бид нарын анзаараагүй ч юм уу бас  анхаараагүй зарим зүйлийг ч гэсэн манай гишүүд давхар ажлын хэсэгтээ хэлээд явдаг, тэгээд ингээд зохицоод хоорондоо ойлголцоод, ярилцаад явъя гэж бодож байна.

Б.Баттөмөр: Би нэг хэд хэдэн асуулт байна. Энэ Монгол улс ардчилал зах зээлийн нийгэмд шилжсэн 30 гаруй жилийн хугацаанд бид нарын хийж чадсан, хийж чадаагүй  олон асуулт, ажлууд байгаа л даа. Энэний хийж  чадаагүй ажлын нэг нь гэхээр үйлдвэр технологийн парк тойрсон асуудал, чөлөөт бүсийн асуудал, манай гишүүд сая  ярьж байна.Үнэхээр  ингээд харахаар хууль эрх зүйн орчин нь  тийм тод биш, бүрдээгүй учраас ингэсэн ингэсэн гэсэн тайлбарууд их байна л даа. Тэгэхээр энэ хууль эрх зүйн орчныг бүрдүүлээгүй учраас төр буруутай юм шиг ийм юм харагдаад байгаа юм.

Сая ингээд боловсруулсан баримт бичиг дээр сайдын зөвлөх ярьж байна.  Төгс зөв бүх юм хийсэн юм биш, урагшуулахад хувь нэмэр болно гээд. Сая  энэ ажлын хэсэг хэлэлцэхийн урд талд манай Эдийн засгийн байнгын хорооны ажлын хэсгийнхэн зөвлөхүүд үүрэг өгөөд тийм та нар үүн дээр дүгнэлт гаргаадхаач гэсэн, манай Эдийн засгийн байнгын хорооны ажлын алба юу гэж дүгнэж байна вэ гэхээр үүнийг хуулийн төслийг дахин сайжруулахаар буцаая гэж санал гаргаж байна. Яагаад гэхээр энд хэд хэдэн асуудлууд байна.

Нэгдүгээрт өргөн барьсан үзэл баримтлал үйлдвэр технологийн паркийг хөгжүүлэх стратеги цогц бодлогын шийдэл харагдахгүй байна. Ингээд сая ярьж байгаа, хариулж байгаа байдлаас харахад үнэхээр тийм байна. Макро микрогоос болсон цогц бодлого тодорхойгүй, хуулийн төсөлд тусгагдаагүй байна гэсэн ийм дүгнэлтийг гаргаж байна.

Хоёр дахь асуудал юу гэхээр үзэл баримтлал, төрийн оролцоог уламжлалт байдлаар тодорхойлсон нь хангалтгүй. 2018 оны 10 дугаар сарын 26-ны өдөр өгсөн  Засгийн газар Шадар сайдын бичигт юу гэхээр  хуулийн төсөлд тусгасан зохицуулалт, дэмжлэгийг үйлдвэр технологийн парк цаашид байгуулагдах хангалттай угтвар нөхцөлийг бүрдүүлж чадах эсэхийг Засгийн газрын хуралдаанаар төслийг хэлэлцэх үед нухацтай ярилцах нь зүйтэй гэсэн ийм юм өгсөн байгаа. 

Гурав дахь асуудал бол хуулийн хэлэлцүүлгийг хязгаарлагдмал хүрээнд зохион байгуулснаар үзэл баримтлалд олон талын  санал тусгагдаагүй, хуулийн төслийн танилцуулгаас үзэхэд 2015-2016 онд дөрвөн удаагийн хэлэлцүүлэг явуулсан хэдий ч дийлэнх нь үйлдвэрлэл технологийн паркийн төрлөөр оролцсон ажлын хэсгийн уулзалт болсон гэсэн дүгнэлт гарсан. 

Дөрөв дэх бол нэлээн ноцтой асуудал байгаа. Энэ юу гэхээр төсвийн үзэл баримтлал нь татварын бодлоготой зөрчилдөж байна гэсэн. Бид нар 2018 онд татварын хуулийн шинэчлэлийг хийсэн. Аж ахуйн нэгжийн орлогын албан татвар, хувь хүний орлогын албан татвар, НӨТ, татварын ерөнхий хууль гээд. Үүн дээр юу гэхээр Сангийн яамнаас 2019 оны 6 сарын 5-ны өдөр ирүүлсэн санал дээр эдгээр хуулийн төслүүд нь шинээр батлагдсан татварын багц хуулийн үзэл баримтлалтай зөрчилдөх, татвараас зайлсхийх, татварын суурийг багасгах, эрсдэлийг нэмэгдүүлэх, эрсдэлтэй бөгөөд татварын тусгай дэглэм тогтоосноор Европын холбооны татварын зорилгоор хамтарч ажилладаггүй бүс нутгуудын хар жагсаалтад буцаж орох нөхцөлийг бүрдүүлэхээр байна гэж дүгнэсэн байна.

Монгол Улсын татварын орчин бол маш их тийм хөнгөлөгдсөн байж байгаа шүү дээ. 1,5 тэрбум борлуулалтын орлоготой аж ахуйн нэгж нэг хувийн татвар төлнө. Нэг тайлан гаргана. Энэ хуулиудтайгаа зөрчилдөж байна гэсэн ийм дүгнэлтүүдийг гарсан, Сангийн яамны  эсрэг саналтай байна. Тэгэхээр үүнийг яах вэ сайд юу гэж  үзэж байна,  ажлын алба юу гэж үзэж байна, үүнийг буцаж татаж аваад дахин сайн яриад өргөн хүрээнд Үндэсний хөгжлийн газар, Хүнс, хөдөө аж ахуй, хөнгөн үйлдвэрийн яамтайгаа хамтраад, Засгийн  газар дахин яриад шийдэх үү нэгд.

Хоёр дахь нь  бол хэлэлцэх асуудлаа шийдье, хэлэлцэе гээд  хэлэлцүүлгийн явц дунд засах арга замууд байж болох уу,  Үүнд хариулт өгөөч. За,  Сумъяабазар сайд. 

Д.Сумъяабазар:  За, уул нь дэмжсэн, дэмжсэн санал өгсөн шүү дээ. Сангийн яам. Хоёрт гэвэл ер нь татварын бодлого, татварын бодлогоор урт хугацаанд нь 5-10 жилээр нь  энэ үйлдвэрлэл технологийн паркууд, хүнд үйлдвэр, хөнгөн үйлдвэр ч байна, үйлдвэрлэлийн салбарыг дэмжихгүй бол энэ явахгүй. Үүнийг бид нар уран сайхан,  цэцэн мэргэн, сайхан санаа, сайхан  томьёолол тоо тавиад яруу найраг шиг юм бичээд энэ амьдрал дээр ерөөсөө буухгүй. Өнөөдөр Таван толгой дээр түшиглэсэн аж үйлдвэрийн парк гурван гол үйлдвэр, Сайншандын газрын тосны үйлдвэр, Эрдэнэт үйлдвэр, Таван толгойгоо түшиглэж л бид нар хөрөнгийн урсгал, мөнгөний урсгал, технологийн урсгалаа гаргаж л бид нар юм хийх гээд байгаа болохоос биш үүн дээр нь татварын бодлогоор нэмж өгөхгүй, одоо жишээлбэл хөрөнгө оруулалтын хуулийг 2013 онд баталсан. Хөрөнгө оруулалтын тухай хуулийг батлаад аль нөгөө татвараас чөлөөлнө гэж хуулиндаа оруулчихаад татварын ерөнхий хууль дээрээ тор тавьсан шүү дээ. Ингээд дотоодын аж ахуйн нэгжүүд, ялангуяа МАК, МОНЦЕМЕНТ татвар дээр чинь бүр ингээд маш хүнд ачаатай ажиллаж байгаа шүү дээ. Үйлдвэр нь байх байхгүй асуудал яригдаж байгаа шүү дээ. Үйлдвэрлэл рүү хөрөнгө оруулалт татна гэдэг зүгээр нэг татвар авах ч юм уу зөвхөн орлого хараад яваад байх ажил биш шүү дээ. Нийгэмд үзүүлэх үр нөлөөлөл, эдийн засгийн үзүүлэх үр нөлөөлөл түүгээрээ дамжаад улс орны  суурь эдийн засгийн хөгжил, эдийн засгийг 3, 4, 5, дахин  тэлэх орон зайг бий болгох, ийм том ажил ард нь явж байгаа шүү дээ. Тэгэхээр үүн дээр өнөөдөр татварын бодлогоор, аж ахуйн нэгжийн орлогын албан татвараас, газрынх нь татвараас нь, үл хөдлөх хөрөнгө болон  хөдлөх бус хөрөнгөөс нь чөлөөлж өгч байж энэ үйлдвэрлэл технологийн паркийг явуулахгүй бол татварын хуультай зөрчилдөөд саарал жагсаалт, хар жагсаалт руу орлоо гээд ингээд хавийн амьтныг айлгаад томьёолоод гаргаж ирж байгаа нь үнэхээр харамсалтай байна. Ялангуяа Эдийн засгийн байнгын хороо тийм дүгнэлт хийнэ гэдэгт би үнэхээр нэгдүгээрт гайхаж байна.  Хоёрдугаарт харамсаж байна. 

Үнэхээр уул уурхай жишээ нь уул уурхай, хөнгөн үйлдвэрийн салбарыг босгож ирье гэвэл  тэр татварын эрх зүйн талаас нь дэмжвэл дэмжсэн шиг дэмжиж өг, дэмжихгүй бол тэгээд энэ олон хүнийг шар махтай нь хатаагаад, 3-6 сар хууль дээр суулгаад орж ирдэг, буцаадаг ийм байдлаар би явмааргүй байна.

Хоёрт гэвэл, хуульд татахаасаа гэхээсээ илүүтэйгээр ажлын хэсгээ өргөтгөсөн байдлаар гаргаад, Хүнс, Хөдөө аж ахуйн  яамнаас оруулаад, Үндэсний хөгжлийн газраас нь оруулаад Уул уурхайн яамнаас нь оруулаад, Боловсролын яамнаас нь оруулаад Эрчим хүчний яам ч байдаг юм уу Барилга хот байгуулалтын яам гээд  нэлээн өргөн  бүрэлдэхүүнтэйгээр энэ үйлдвэрлэл технологийн паркийн хуулийн ажлын хэсгийг гаргаад тэгээд ажлын хэсэг дээрээ ярилцаад хэлэлцүүлгийн явцдаа санаа оноог засаад, хугацаагаа хожоод ажлаа урагшлуулвал зүгээр байна гэж би бодож байна.

Б.Баттөмөр: За гишүүд  асуулт асууж, хариулт авлаа. Санал хэлнэ. За, үг хэлэх гишүүд нэрсээ өгье. Бат-Эрдэнэ гишүүнээр таслая, За Тэрбишдагва гишүүн.

Д.Тэрбишдагва: Энэ хуулийг хэлэлцээд явах нь зүйтэй гэж бодож байна. Ер нь манай энэ өнөөдрийн хууль ч биш, орж ирж байгаа хуулиудын зөрчил байгаад байдаг юм. Тэр нь бол Үндэсний хөгжлийн газар гэж газар бол Анентулын статустай, тэгээд эдийн засгийн байнгын хорооноос өөрсдийнхөө үйл ажиллагааг хэрхэн цааш нь  хэрэгжүүлэх чиглэлээр бодлого боловсруулж орж ирээд, үүрэг чиглэл өгөөд тогтоол шийдвэр гаргасан. Одоо хүртэл тийм хариу өгөхгүй байгаа л даа. Тэгэхээр ер нь манай улсын өнөөдөр нөхцөл байдалд өнөөдрийн орж ирж байгаа хууль бол маш чухал. Монгол улс цаашдаа  ноос ноолуураа түүхийгээр нь гаргадаг, махаа түүхийгээр, малаа хөлөөр нь гаргадаг, эсвэл нүүрс, зэсээ, баяжуулсан зэс гэдэг юмуу түүхийгээр нь гаргадаг, эсвэл Хятад руу газрын тосоо тэр чигээр нь зөөгөөд гаргадаг, коксожсон нүүрсээ ингээд гаргадаг, одоо урагш нь зөөдөг ийм улс байх юм уу, технологи дээр тулгуурлаж шинжлэх ухаан, технологийн дэвшил инновац дээр тулгуурлаж эцсийн бүтээгдэхүүн гаргаж, хэзээ ч нөхөн сэргээгдэхгүй энэ байгалийн их баялгийг хамгийн өндөр үнэтэй бүтээгдэхүүн болгож гаргах юм уу гэдэг хоёр цэг дээр тулчихаад байгаа юм.  Өдий хүртэл бид гадна дотнын нөлөөллөөр валютын сангийн айдсаар, дарамт шахалтаар , хэлсэн болгоныг нь хэрэгжүүлж явдаг, түүхий эд нийлүүлэгч улс болсныг энэ технологийн паркийн тухай хуулиар тодорхой хэмжээнд дэвшил нь гарна гэдэгт бид, миний хувьд итгэлтэй байгаа. 

Гэхдээ үүн дээр бол бодууштай юм байна л даа. Бид Үндсэн хуулийн асуудал дээр ярьж байгаад энэ хөгжлийн бодлого төлөвлөлттэй улс болъё, нэг байгууллагатай болъё гэж ярьсан. Ялангуяа гурав дахь ертөнцөөс хол дэлхийн хоёр том гүрний дунд байж байгаа улс орны хувьд  бид эдийн засгийнхаа хөгжлийг өөд нь татахгүй, тийм байгууллага байгуулахгүй бол Монгол улс хөгжихгүй гэдэг нь харагдсан. Түүний жишээ нь одоо энэ технологийн паркийн тухай хууль байна шүү дээ. 10 жил болсон, хэрэгждэггүй. Яагаад гэвэл бүх хуулиуд нь хоорондоо зөрчилтэй, гаргаж байгаа шийдвэрүүд нь зөрчилтэй, ярьдаг хэрэгждэггүй, тэгэхээр үүнийг одоо толгойлоод явдаг эдийн засгийн хөгжлийн байгууллагатай болъё гээд одоо хүртэл яриад байгаа. Одоо бол хөгжлийн бодлого, төлөвлөлтийн тухай хуулийг бид боловсруулах ёстой. Би энэ хуулийг ахалж явъя гэж бодож байгаа. Эдийн засгийн байнгын хороо үүн дээр бүгдээрээ оролцож байна. Хөгжил төлөвлөлтийн хууль дээр анхаарч ажиллая гэж нэгдүгээрт бодож байна. Үүгээр далимдуулаад хэлье. Тэгэх юм бол иж бүрнээр нь улсаа хармаар байна. хармаар байна. 

Өнөөдөр тусгаар тогтносон Монгол улс хоёр хөрш улсынхаа юуг хэлэхийг нь дагаад л далдганаад явж байна шүү дээ. Дотор нь байж байгаа Хонкгонг өнөөдөр эдийн засаг нь хүчтэй байгаа учраас Гонкгонгийг Хятадууд яаж ч чадахгүй байгаа бол, бид нарыг бол юу хэлнэ тэр дохиогоор нь бид ажиллаж байгаа. Тийм учраас бид эдийн засгаа хүчтэй, чадварлаг эдийн засагтай болгох ёстой. Тэгэхээр энэ технологийн тухай  хууль дээр, миний сая олж харснаар бол ялангуяа эцсийн бүтээгдэхүүн олсон хүнд үйлдвэрийнхээ салбарыг нэмэгдсэн өртөг шингэсэн бүтээгдэхүүн болгоё, яг нарийн дээр яривал бид хүнд үйлдвэрттээ тулгуурлаад орчин үеийн дээд зэргийн технологийн үйлдвэрлэл явуулж чадах боломжтой цөөхөн улсын нэг.

Бидэнд ховор газрын ховор элемент байна уу байна, зэс байна уу байна, алт байна уу  байна, коксожсон нүүрс байна уу байна, яахаар цөөхөн улстай улс орон эцсийн бүтээгдэхүүн болгож энэ мундаг үйлдвэрлэл явуулж чаддаггүй юм бэ. Энэ болгон дээрээ тулгуурлаад тэр байтугай машины үйлдвэрлэл ч явуулах боломжтой улс орон.  Ийм учраас энэ технологийн паркийн тухай хуулийг одоо 10 жил ярилаа. Ингээд л яриад байдаг ч үүнийгээ нэг ажлын хэсгийг өргөтгөсөн байдлаар бүрэлдэхүүнээ байгуулаад ер нь цаашдаа бүтэц байгуулагдах юм бол энэ хөгжлийнхөө бодлогыг иж бүрнээр нь авдаг байгууллагатай болоод Монгол улсын хөгжлийг иж бүрнээр хардаг байхгүй бол яам болгоны оруулж ирсэн юм яамныхаа юмыг ярьдаг, үүн дээр орж ирээд хөгжлийн бодлогын хүмүүс нь орж ирэхгүй, бусад яамдынх нь орж ирэхгүй ийм л байдалтай болчихоод байгаа учраас уялдаа холбоо дээр нь анхаарч үзэх ёстой.

Түрүү эрчим хүчний салбар ч гэсэн инновац шингэсэн эрчим хүчний бүтээгдэхүүн байж болно. Барилгын салбар ч гэсэн барилгын бүтээгдэхүүн зөндөө байна шүү дээ. Шилээ ч хүртэл үйлдвэрлэж чадахгүй, шилний түүхий эд хүртэл байж л байгаа биз дээ. Тийм учраас ийм юм дээр тулгуурласан энэ хууль бол маш чухал хууль юм. Хамгийн чухал нь надад их таалагдаад байгаа нь бол саяын дэлхий нийтэд үйлдвэрлэлийн бүтээгдэхүүн явуулж чаддаг инновацид тулгуурласан Эрдэнэт үйлдвэрлэл дээр туршилт хийгээд, сая сайдын хэлж байгаа, нөхдүүдийн хэлж байгаагаар бол ямар ч байсан эхнийх нь алхмыг хийхээр бүрэн боломжтой, үүн дээр нь тулгуурлаад бусдад үлгэр жишээ юм хийх юм бол энэ чинь өөрөө хамгийн том дэвшил гарах нэг үндэс гараад байгаа юм шиг харагдаад байна. Тэгэхдээ үүнийг иж бүрэн байна гэж үзэхгүй байна. Тэгээд үүнийг дахиж. .../минут дуусав/ 

 Б.Баттөмөр: Оюунчимэг гишүүн.

М.Оюунчимэг:  Үйлдвэр технологийн парк байгуулах тухай асуудал, үүний эрх зүйн орчныг тодорхой болгох тухай асуудал бол угаасаа бүгд хүлээн зөвшөөрч байгаа. Үүнийг цаг алдалгүй шийдэх ёстой. Үнэхээр цаг алдаад байна уу, аж үйлдвэрийн бодлого алдагдсан байна гэдгийг өнөөдөр хүн болгон хүлээн зөвшөөрч байна л даа. Одоо орж ирж байгаа хүн нь бас л  зөрчилтэй байгаад байх юм. Үүнийг би дэмжиж байгаа. Үүнийг бас бид нар батлаад явуулах нь зөв болов уу гэсэн байр суурьтай байгаа юм. 

Сая асуухад, харж байхад татвар, хөнгөлөлт, чөлөөлөлтийн бодлого маань  өөрөө хамгийн чухал байгаад байгаа шүү дээ. Энд орж ирсэн гол үзүүлэлт маань ч гэсэн эрх зүйн байдлыг сайжруулах гол юм ч гэсэн энэ татварын бодлоготой уялдаад байгаа юм. Үүн дээр болохоор Сангийн яамнаас 2018 оны 12 сарын 13-нд дэмжиж байна, зөвшөөрч байна гэсэн утгатай Сангийн яамнаас ирсэн хирнээ сая татварын багц хуулийг бид нар шинэчлэн баталсан. Үүнтэй холбоотойгоор энэ Эрх зүйн байдлын тухай, Үйлдвэр технологийн паркийн эрх зүйн байдлын тухай хууль дээр  эргэж харах, илүү сайжруулах саналтай байгаагаа Сангийн яам илэрхийлсэн байна шүү дээ. Тэгэхээр үүнийгээ  Засаг дээрээ бас уялдаа холбоотой ярьж яагаад болоогүй юм бэ  гэдгийг хэлмээр байна.  Тэгэхээр энэ дээр Сангийн яамнаас хүн орж ирээд ажлын хэсэг дээрээ  үүнийг уялдаа холбоотойгоор, энэ татвартай холбоотой. Ялангуяа энэ өөрөө амин сүнс нь гааль, хил,  аж ахуйн нэгжийн албан татвартай холбоотой асуудлууд байгаад байна шүү дээ.  Энэ нь шийдэгдэж байж явахаас биш энэ шийдэгдэхгүй Сангийн яам хүлээн зөвшөөрөхгүй бол бол тэгээд өмнөх 2009 оных шиг болоод л үлдэнэ шүү дээ.  Бодит үнэн энэ шүү дээ. Тийм учраас үүнийгээ Эдийн засгийн байнгын хороон дээр тодорхой шийдэлтэй байх ёстой болов уу гэсэн  байр суурьтай байна.

Б.Баттөмөр: За, Эрдэнэбат гишүүн үгээ хэлье.

Д.Эрдэнэбат: За баярлалаа, Энэ хууль орж ирээд Их Хурал дээр их удаж байгаа л даа, Бараг жил гаран болж байна уу тийм үү. Хэлэлцэгдээгүй гацаад л яваад байгаа юм.  Би тэгвэл ер нь татвартай холбоотой зүйл дээр чинь  явах уу  үгүй юу гэдэг дээр эргэлзээд байгаагаа хэлж байгаа юм.

Тэгэхдээ нэгэнт үйлдвэр технологийн паркийн эрх зүйн байдлын тухай хуульд нэмэлт, өөрчлөлт гээд томьёоллоор ороод ирсэн юмыг чинь үүнийг өргөтгөсөн ажлын хэсэг байгуулаад эрх зүйг цогцоор нь авч үзэх юм руу явах боломж байна гэж би хараад байгаа юм. Зүгээр боломж нээгдлээ. Энэ хуулийг буцаагаад, дахин өргөн барьсаар байтал одоо юу ч хийж амжихгүй шүү дээ. 

Сонгууль хүртэл юу хийх юм, юу ч чадахгүй, харин зүгээр сонгуулиас өмнө үүнийгээ эрх зүйн зохицуулалтын зөв гольдрол руу оруулах юм дээр ажлын хэсэг гаргаад, нэмэлт өөрчлөлт оруулах юмаа өргөтгөөд, ингээд явах боломж нь юм уу гэж хараад байгаа байхгүй юу. Эрүүл талаас нь. Түүнээс биш энэ хуулийг хэрэгжүүлэх ажлын тухай яриад бол цаг хугацаа оройтсон, тийм цаг байхгүй болсон. Тэгэхээр Баттөмөр даргад юу гэж санал тавьж байна вэ гэхээр хэлэлцэх эсэхээ хэдүүлээ шийдээд ажлын хэсгээ байгуулъя. Сангийн яам ийм хоёр янзын санал өгч болохгүй л дээ. Эхлээд энэ дээр нь дэмжлээ гэнгүүт тэнд Сайд нь гайхаад  үгүй юмсан гээд, тэнд нь дахиад Эдийн засгийн байнгын хороо руу хачин бичиг өгөөд ингэж муур хулгана болж төрөөр тоглож болохгүй байхгүй юу. Зарчимтай л байл даа. Та нар. Тийм учраас  үүнийг хэдүүлээ дэмжээд өргөтгөсөн ажлын хэсгийг нь байгуулаад, тэгээд хамгийн гол нь эрх зүйн хувьд нь шинэчлэл хийх боломж орж ирж байгааг нь зөв ашиглаад явъя гэсэн миний санал байна. Тийм учраас хэлэлцэх эсэхийг нь дэмжье.

Б.Баттөмөр: Бат-Эрдэнэ гишүүн саналаа хэлье.

Ж.Бат-Эрдэнэ:  Үйлдвэрлэл технологийн парк байгуулах гээд маш чухал хууль орж ирж байгаа шүү. Маш чухал хууль. Үйлдвэрлэлийг хөгжүүлнэ гэдэг маань үндсэндээ Монгол орны хөгжлийн нэг гол түлхүүр, нэг гол гогцоо.Тэгэхээр үүн дээр бид  онцгой анхаараад үүнийг дэмжээд цааш  нь явуулах ёстой. Магадгүй үүнээс эхлээд хэрвээ бид үүнийг зөв хийх юм бол энэ өдрөөс эхлээд энэ хууль батлагдсанаас эхлээд бид нарын хөгжлийн том алхам болох ёстой гэж үзэж байгаа шүү.Та нар  яг энэ байдлаар хараарай гэж үзэж байна.

Нэгдүгээрт, ямар ч үйлдвэрлэл байсан зах зээлтэйгээ холбоотой шүү дээ. Үнэн биз дээ. Зах зээл чинь хаана байна вэ гэдгийг тодорхойлох ёстой. Тэгэхгүй зүгээр бид нар технологийн шинэчлэл ч гэдэг юм уу ямар нэгэн гоё нэр өгөөд ингээд хашааг нь сайхан бариад гоё хаалга бариад, мянган сайхан хаалгатай сайхан хашаа барьж дотор нь оруулаад ямар ч үйлдвэрлэл тэнд хөгжихгүй. Тэрийг та нар мэдэж байгаа. Тэгэхээр  Сумъяа сайдыг хэлж байгаа тэр нэг зүйлийг би дэмжээд байна. Одоо өнөөдөр байгаа хүнд үйлдвэрлэлдээ Эрдэнэтдээ, Баганууртаа, одоо юу юу байдаг юм, эд нартаа түшиглэсэн үйлдвэрлэлийг тодорхойлох хэрэгтэй. Яг энэ чавхнаас дооших үйлдвэрлэлийг та нар өөрсдөө бүү оролц. Үүн дээр тодорхой үйлдвэрлэл дээр чинь дэмжсэн аж ахуйн нэгжүүд, хувийн хэвшил бий болох ёстой гэдэг юмыг тэр захирал, дарга нар юу байдаг юм тэд нарт нь өгөөд тэгээд үйлдвэрлэлийг нь тодорхойлоод гаргаад ирэх хэрэгтэй Нэгдүгээрт.

Хоёрдугаарт, Гадаад зах зээлээ хэрвээ үнэхээр экспортод чиглэсэн гэж байгаа бол гадаад зах зээл, дотоод зах зээл хоёроо бид нар тодорхойлох хэрэгтэй байна. Тодорхойлох хэрэгтэй байна. Энэ тодорхойлсон зах зээлийнхээ үндсэн дээр ямар үйлдвэрлэлүүдийг эхний хугацаанд хийх юм гэдгээ тодорхойлж тэр үйлдвэр лүүгээ хандсан дэмжлэг хэрэгтэй. Дэмжлэггүй явахгүй шүү. Одоо үйлдвэрлэл, технологи бүх юм чинь аль хэдийн хөгжсөн, тэр зэрлэг зах зээл чинь аль хэдийн хөгжөөд өндөр түвшинд очсон, одоо бид нар түүнтэй зэрэгцэнэ гэж байгаа бол төрийн дэмжлэгээр тодорхой түвшинд нь оруулж энэ ажлыг хийхээс өөр арга байхгүй. Зах зээл дээр гаръя гэж байгаа бол.  

Гадаад зах зээл дээр сайд дарга нар Засгийн газрын хэмжээнд айлчлалуудын хүрээнд гадаад зах зээлээ нээж өгмөөр байна. Тэр урагшаа байна уу, хойшоо байна уу, хаашаа байдаг юм тэр зах зээлтэйгээ  хэлэлцээрүүдийг хийх хэрэгтэй байна. Ийм ийм юм үйлдвэрлэе, бид хөгжүүлбэл ямар технологиор байх юм, тэр таарсан технологийг нь олж өөрсдөө шингээх хэрэгтэй байна. Тэгэхгүй бид нэг юм үйлдвэрлэчхээд нөгөө юмаа та нар ав гээд  шахаад байдаг энэ  цаг үе чинь өнгөрсөн шүү дээ. Тийм болохоор зах зээл гадаадад байгаа бол тэр гадаад зах зээлд тохирсон технологийг нь бид нар энд хуулахаас өөр арга байхгүй. Тэгээд гуравдугаарт, Үндэсний хөгжлийн газар, уг нь энэ газар чинь яг бодлогыг бариад явж байх ёстой, одоо хаана байх ёстой юм бүү мэд, одоо  Сангийн яам нь хаана байна, бусад хөнгөн үйлдвэр хариуцсан Хөдөө аж ахуйн яам маань хаана байна, тэгээд гишүүдийн ярьж байгаатай яг санал нэг байна. Одоо эндээс магадгүй Байнгын хорооны дэргэд байх юм уу, яг энэ үйлдвэрлэлээ хариуцсан ажлын хэсэг, саяны ажлын хэсэг дээр чинь нэмээд хэдэн сайд нарын хэмжээнд газрын дарга нар нь оруулаад, тэгээд нэг ойлголттой болоод бид нар цааш явахгүй бол үнэндээ болохгүй байна гэж. 

Дээрээс нь дэмжлэг гэдэг дээр жаахан тодруулаад хэлэх хэрэгтэй байна. Одоо өнөөдөр бид нар татварын, гаалийн өөр юу байдаг юм, хөрөнгө оруулалтын ийм дэмжлэгүүдийг зайлшгүй өгөх ёстой. Бид үндсэндээ одоо зах зээлд ороод 20-30-аад жил болчихлоо, энэ 30-аад жилд бид нар 2000 оны хөрөнгө оруулалт, 2000 оны хувьчлалаар үүссэн жаахан, тэгээд зах зээлд орсон за нөгөө ганзагын наймаа хийсэн хэдэн нөхдүүд чинь бор зүрхээрээ явж байгаа шүү дээ. Одоо энэ бор зүрхээрээ яваад бид нар дэлхийн түвшинд, зах зээл дээр очих боломж хаагдаад өнөөдөр 10 жил боллоо. Бид нар өнөөдөр хууль гараад 10 жил боллоо гээд хэлэх үгээ олж ядаад байгаад байгаа чинь бид нарт төрийнх нь дэмжлэг зайлшгүй  хэлж байж, хийж байж бид нар очих ийм боломж бололцоо бий болно. 
Тийм болохоор дэмжлэг гэдэг дээр энэ ажлын хэсэг дээр тодруулах хэрэгтэй байна. Ямар ямар хэмжээнд төрийн дэмжлэг байх юм, ямар ямар хэмжээнд зах зээлээ нээх юм, төр нь ямар үүрэгтэй байх юм, за тэгээд аж ахуйн нэгж, хувийн хэвшил нь  ямар хэмжээтэй оролцох юм, миний чиний гэхгүйгээр нам зам гэхгүйгээр үүн дээр гол үйлдвэрлэлийнхээ жанжин шугамыг бариад ийм том бодлого барих гээд байна. Өнөөдөр нэг их бодлого байхгүйдээ бид нар  явахгүй байгаад байгаа биш шүү, энэ бодлогын чинь хүрээнд тэр зах зээлээ нээгээгүй болохоор бид нар өнөөдөр явахгүй байгаад байгаа шүү. 

Үйлдвэрлэлийнхээ технологийг хэмжээнд аваачиж өгөөгүй, тэр зах зээлийг нь нээгээгүй гол юм чинь энд байж байна. Мэдээж тэр төрөөс хөрөнгө оруулалт оруулах дэд бүтцийг нь оруулах, тэр паркийн боломж бололцоог нээх асуудал нь жаахан хаягдсаныг түүн дээр анхаараад цааш явах хэрэгтэй байна гэж. За баярлалаа. 

Б.Баттөмөр: Би саналаа хэлнэ. Энэ сая Тэрбишдагва гишүүний хэлсэн,  Бат-Эрдэнэ гишүүний хэлсэнтэй санал нэг байгаа. Манай энэ мөнгөний бодлого боловсруулах, төсөв боловсруулж батлуулах, за ингээд хөгжлийн баримт бичиг ярихаар ерөөсөө салбар хоорондын уялдаа гэдэг юм байдаггүй. Хөгжлийн бодлогыг төлөвлөдөг, салбар хооронд нь уялдуулагдаг ийм байгууллага бол үнэхээр зайлшгүй хэрэгтэй. Үүнийг  Улсын Их Хурлын гишүүн болоод 3 жил ярьж байгаа юм. Энэ жилийн төсвийн төсөвтэйгөө хамт бүтцийн өөрчлөлтийн бодлогыг оруулж байхдаа энэ  хөгжлийн бодлого төлөвлөлтийн байгууллагатай болъё гэсэн юм орж ирэх болов уу гэж хараад горьдоод байсан байхгүй. Одоо энэ үйлдвэрлэл технологийн парк дээр ч гэсэн хөгжлийн бодлого, салбар хоорондын уялдааны юм дутагдаж байна. 
Ажлын хэсгийнхний оруулж ирсэн санал бол явуулах, энэ ажлыг хөгжилд саад болсон нэг ч заалт байхгүй. Энэ бол тодорхой хэмжээнд явуу лах ийм төсөл орж ирж байгаа. Гэтэл  цаад цогц утгаараа гэхээр учир дутагдалтай юм байна. Энэ Сангийн яам бол анх дэмжсэн саналаа 2017 оны 12 дугаар сарын 1-ний өдөр дэмжээд өгсөн байна. 2017 оны 12 сарын 1-ний өдөр. 2019 оны 6 дугаар сарын 4-ний өдөр эсрэг санал өгсөн байгаа юм.  Энэ бол юу гэхээр нөгөө татварын багц хууль батлагдсан дараагаар, ингээд харахаар татварын багц хуулийг ахалж  ажилласны хүний хувьд харахаар үнэхээр татварын хуультайгаа зөрчилдөж байгаа заалтууд  байгаа. Цогц байдлаар нь авч үзэх шаардлага байна. Сая Сумъяабазар сайдын хэлж байгаа  Эрдэнэс таван толгой, Сайншандын газрын тос боловсруулах үйлдвэр, Эрдэнэт үйлдвэр, Дарханы төмөрлөгийн үйлдвэр, Багануур, Шивээ овоо, тэгээд Бор-өндөр, Оюутолгой гээд  энэ том том төслүүдийг дагуулсан үйлдвэрлэл технологийн паркийг эрх зүйн орчин бүрдүүлье гэдэг дээр санал нэг байна.

Бүгдээрээ энэ үйлдвэрлэл технологийн паркийг ажиллуулж, Монгол Улсын хөгжлийн  олон гарцуудын нэг болохын төлөө  бүгд санал нэгтэй байгаа. Тийм учраас би саналаа хэлэхэд юу гэхээр энэ ажлын хэсгийг өргөтгөсөн хэлбэрээр байгуулаад, оруулж ирсэн зөвхөн заалтуудын хэмжээнд тэр өөрчлөлт орно, бусад юм  зүйл заалтуудаараа өөрчлөлт оруулж орохгүй тийм юм гарч магадгүй байгаа юм.  Тэгэхдээ  үүнийг ямар нэгэн гарц олж үүнийг дахин сайн боловсруулж, ажлын хэсгээ сайн байгуулж, ингээд олон талаас нь бодож үүнийг ажил болгохгүй бол зүгээр жижиг өөрчлөлт хийгээд явах бол цаашдын хөгжилд тийм сайн тийм нөлөө авчрахгүй гэж үзэж байгаа юм.  Ингээд миний санал гэхээр  би бас төслийн үзэл баримтлалыг бүгдээрээ дэмжээд, ажлын хэсэг дээрээ үүнийг улам сайжруулаад явъя гэсэн саналтай байна. 

Одоо санал хураалт явуулна. Үйлдвэрлэл технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн үзэл баримтлалыг дэмжье гэсэн саналаар санал хураалт явуулъя. Хэлэлцэхийг дэмжье гэж.

72.7 хувийн саналаар дэмжиж байна. 


Санал хураалтын дүнг, энэ санал, дүгнэлтийг хэн танилцуулах уу? Оюунчимэг гишүүн танилцуулъя. Дараагийн асуудалдаа оръё. 

Хоёр. Орон сууц, гэр хорооллын дундын өмчлөлийн эд хөрөнгө болон сууц өмчлөгчдийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслийн танилцуулгыг хэлэлцэнэ. 

Хуулийн төслийн танилцуулгыг хууль санаачлагч, Улсын Их Хурлын гишүүн Эрдэнэ хийнэ. Эрдэнэ гишүүнийг танилцуулгаа хийхийг урьж байна. 

С.Эрдэнэ: Баярлалаа. Орон сууц, гэр хорооллын дундын өмчлөлийн эд хөрөнгө болон сууц өмчлөгчдийн эрх зүйн байдлын тухай хуулийн шинэчилсэн найрууллагын төслийн танилцуулгыг та бүхэнд танилцуулъя. 

Монгол Улс зах зээлийн харилцаанд шилжиж төрийн өмчид байсан нийтийн зориулалттай орон сууцыг иргэдэд хувьчилж өгсөн. Улмаар орон сууцны барилга, байшингийн сууц өмчлөгчдийн дундаа хамтран өмчлөх эд хөрөнгийн ашиглалт, засвар, үйлчилгээтэй холбоотой харилцааг зохицуулах шаардлага гарсан тул Улсын Их Хурлаас 2003 онд “Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай" хуулийг батлаж Сууц өмчлөгчдийн холбооны зохион байгуулалт, үйл ажиллагааны эрх зүйн үндсийг тогтоож, нийтийн зориулалттай орон сууцны байшингийн дундын өмчлөлийн эд хөрөнгийн өмчлөл, эзэмшил, ашиглалт, хамгаалалттай холбоотой харилцааг зохицуулж ирсэн. 

Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хууль хэрэгжиж эхэлснээс хойшхи 16 жилийн хугацаанд үүргээ тодорхой хэмжээгээр гүйцэтгэсээр ирсэн боловч хуулийн зохицуулалтыг бүхэлд нь шинэчлэх шаардлага гарсаар ирсэн. СӨХ 1997 оноос байгуулагдаж эхэлсэн ба 2015 оны 4 дүгээр улиралын байдлаар 1022 Сууц өмчлөгдийн холбоо үйл ажиллагаа явуулж байгаагаас нийслэлд 881, орон нутагт 141 Сууц өмчлөгдийн холбоо ажиллаж байна. Нийслэлд үйл ажиллагаа явуулж байгаа Сууц өмчлөгдийн холбоо нийт 153312 орон сууц бүхий 2368 байр хамрагддаг бол орон нутагт 42267 орон сууц бүхий 1009 байр хамрагдаж байна. 

Энэхүү хуулийг хэрэгжүүлэхэд дор дурьдсан хүндрэлтэй асуудлууд байгаа гэж харж байгаа. Үүнд:

Нэг. Орон сууцны байшингийн ашиглалтын хугацаанд дээвэр, цахилгаан шат зэрэгт их засвар хийх үед их хэмжээний хөрөнгө шаардагдах үед, оффисийн зориулалттай барилгуудын өмчлөгчдийн дундын өмчлөл, түүний ашиглалт, хамгаалалттай холбоотой асуудлууд, 

Хоёр.  Монгол Улсын хүн амын ихэнх хэсэг нь гэр хороололд амьдарч байгаа байгаа бөгөөд нийслэлийн хэмжээнд авч үзэхэд хүн амын 58 хувь буюу 205431 өрх гэр хороололд амьдарч байгаагийн 56 хувь нь 1 хашаанд 2 түүнээс дээш өрх амьдарч байна. Тэдгээр өрхүүдийн орчны аюулгүй байдал, тохижилт, цэвэрлэгээ, инженерийн шугам сулжээний ашиглалт хамгаалалт нэн тулгамдсан зайлшгүй шийдвэрлэх асуудал хэвээр байсаар ирсэн ба гэр хороололд сууц өмчлөгчдийн холбоо байгуулах хэрэгцээ үүссэн гэж харж байгаа юм.

Гурав. Иргэд, төрийн байгууллага, төрийн бус байгууллага, мэргэжлийн холбоодын ажлын харилцан уялдаа холбоог хангах эрх зүйн зохицуулалтыг одоо улам боловсронгуй болгох шаардлага харагдаж байна. 

Дөрөв. Сууц өмчлөгчдийн холбоо нь оршин суугчдадаа явуулж буй үйл ажиллагааныхаа талаар мэдээлэл өгдөггүй. Оршин суугчид бүрэн хяналт тавих боломжгүй, үнэ тарифыг үндэслэлгүй тогтоодог, орон сууцны зориулапт, төлөвлөлтийг дураараа өөрчилж байгаад хяналт тавьдаггүй. Энэ талаарх хариуцлагын механизм сул, иргэдээс болон дундын өмчлөлөөс орсон түрээсийн төлбөр зэрэг мөнгөн хуримтлалыг зориулалтын бус зүйлд зарцуулдаг гээд олон зөрчил, дутагдлууд оршсоор ирсэн. 

Тав. Сууц өмчлөгдийн холбооны дээд зөвлөл нь гишүүн байгууллагын үйл ажиллагааг хянаж, шалгах нэрийдлээр сууц өмчлөгчдийн төлбөрөөс татвар авдаг байгууллага болж хувираад байгааг хуульчлан зохицуулах шаардлага үүсээд байгаа юм. 

Зургаа. Орон сууцны байшин барилгын төлөвлөлт, эрүүл ахуй, аюулгүй байдлын норм зөрсөн, хүний эрүүл мэндэд хортой үйлдвэрлэл, үйлчилгээ эрхлэхийг хориглосон боловч орон сууцны нэг давхар, орц, подвальд ундааны цех, саун болон угаалгын газар, барилгын материалын дэлгүүр зэргийн ажиллуулах үйл ажиллагаа ихэвчлэн явагдаж энэ зөрчил давтагдсаар ирсэн. 

Долоо. Ус, дулаан хамгамжийн нэгдсэн системийн хэсэгчлэн хувааж олон эзэнтэй болгосноор сууц өмчлөгдчид инженерийн шугам сүлжээ, тоног төхөөрөмжөө дур мэдэн өөрчлөх асуудал хяналтгүй болж нэгдсэн горим, тохируулга хийх боломжгүй болсноос хангагч байгууллагуудын хэвийн үйл ажиллагаа алдагдах, хэрэглэгчдийн найдвартай ус дулаанаар хангахад сөргөөр нөлөөлж ирсэн байна. Дээр дурьдсан асуудлуудыг бусад холбогдох хууль тогтоомжид нийцүүлж шийдвэрлэх, хууль хэрэгжих явцад гарч буй хууль зүйн болон практикийн зөрчлийн арилгах, зохицуулалтыг боловсрангуй болгох зорилгоор Орон сууц гэр хорооллын дундын өмчлөлийн эд хөрөнгийн болон сууц өмчлөгчдийн холбооны эрх зүйн байдлын тухай хуулийн шинэчилсэн найруулгын төслийг боловсруулсан байна. Шинэчилсэн найруулгын төсөлд Сууц өмчлөгчдийн холбооны менежментийг боловсронгуй болгох, эрх зүйн орчинг сайжруулах замаар бодитой үр дүнтэй ажиллах хариуцлагын тогтолцоог бүрдүүлэхээр зорьж энэ хуулийн төслийг санаачилсан. Мөн Сууц өмчлөгчдийн холбоог иргэдийн эрүүл, тав тухтай орчинд амьдрах орчин нөхцөлийг бүрдүүлэх, оршин суугчдын эрх ашгийг хамгаалах, оршин суугчидтай нягт уялдаа холбоотой, нээлттэй, ил тод ажиллах үүрэгтэй байгууллагынх нь хувьд эрх, үүргийг тодорхой болгон сууц өмчлөгч ба оршин суугчийн нийтлэг эрх, хууль ёсны ашиг сонирхлыг хамгаалах, иргэний эрх үүргийг дээшлүүлэн, хувийн хэвшлийн үйл ажиллагааг сайжруулж, эдгээрийн хоорондын ажлын харилцан уялдаа холбоог хангах, дундын өмчлөлийн эд хөрөнгийн өмчлөл, эзэмшил, ашиглалт, хамгаалалтын талаарх харилцааг зохицуулахаар тусгасан. 

Сууц өмчлөгчдийн дундын өмчлөлийн бүртгэлийн тогтолцоог бий болгож түүнийг хэрхэн хөтлөх асуудлыг мөн тусгасан байгаа. Сууц өмчлөгчдийн холбоодын дунд өмчид хамаарах орон сууцны дэд бүтцийг ашиглан борлуулалт хийж буй ус, дулаан зэргээр хангах байгууллагуудаас шимтгэлийг Ссууц өмчлөгчдийн холбоо шилжүүлж байхаар тусгасан. Сууц өмчлөгдийн холбооны санхүүгийн байдлын сайжруулах зорилгоор сан, зээл зэрэг холбогдох санхүүжилтийн хэлбэрүүдтэй байхаар зохицуулалтыг мөн тусгаж өгсөн. Энэ хуулийн шинэчилсэн найрууллагын хуулийн төсөл батлагдсанаар Монгол Улсын Үндсэн хуульд заасан иргэний үндсэн эрх болох эрүүл, аюулгүй орчинд амьдрах эрх нь баталгаажиж холбогдох хууль, тогтоомжид нийцүүлэн холбооны үйл ажиллагаанд цаашид баримтлан ажиллах зарчмыг тодорхойлон хуулийн нэр томьёог тодотгож холбооны зохион байгуулалт, бүтэц, бүрэлдэхүүний тогтолцоо мөн эрх хэмжээг хуулийн хүрээнд зохицуулж зорилт, үйл ажиллагааны үндсэн чиглэл тодорхой болж төрийн ба төрийн бус байгуулага, сууц өмчлөгч, нийтийн үйлчилгээ үзүүлэх мэргэжлийн байгууллага хоорондын харилцааг зохицуулах, орон сууц дахь нийтийн өмчлөлийн эд хөрөнгийн өмчлөл, эзэмшил, ашиглалт, хамгаалалт, бүртгэл, засвартай холбоотой харилцааг зохицуулах хууль зүйн болоод практикын ач холбогдолтой болох юм. 

Хуулийн төслийг боловсруулах явцад Солонгос, Филлипин, Турк, Орос, Герман, Канад зэрэг улс орны Иргэний хууль, Сууц өмчлөгчдийн тухай хууль болон холбогдох бусад хууль, тогтоомжоос сууц өмчлөгчдийн холбооны эрх зүйн байдал тэдгээрийн үйл ажиллагааны үндсэн чиглэл, эрх үүрэг, сууц өмчлөгчдийн эрх үүрэг болон дундын өмчлөлийн эд хөрөнгийн тухай холбогдох заалтуудыг түүвэрлэн судалгаанд ашигласан болно. Уг хуулийн төслийн шинэчилсэн найруулга нь Монгол Улсын Үндсэн хууль болон холбогдох хууль бусад хууль тогтоомжтой нийцэж байгаа болно. Мөн Иргэний хууль болон орон сууцны тухай хуулийн зарим зүйл заалтад холбогдох өөрчлөлт оруулахаар тусгасан болно.  Анхаарал тавьсанд баярлалаа. 

Б.Баттөмөр: Эрдэнэ гишүүнд баярлалаа. Хэлэлцэж байгаа асуудалтай холбогдуулаад хууль санаачлагчаас асуулт асуух асуулттай гишүүн байна уу? Нэрсээ өгье. Тэрбишдагва гишүүнээр тасалъя. Энх-Амгалан гишүүн асуултаа асууя.

Л.Энх-Амгалан: Энэ нэлээн чухал эрх зүйн асуудал хөндөгдөж орж ирж байна уу гэж би анзаарч харж байна. Тэгээд үндсэндээ нийслэлийн хэмжээнд хүн амын 58 хувь буюу 205 мянган өрх гэр хороололд амьдарч байгаа гэж байгаа. Үүний 56 хувь нь нэг хашаанд түүнээс дээш өрх одоо ингэж амьдарч байна гэсэн ийм статистик мэдээлэл байна л даа. Улаанбаатарын гэр хороолол бол мэдээж 200 мянган хүний асуудал яригдаж байна, нэгт. Одоо бол бид нар аймгийн төвийн асуудал, сумын төвийн асуудал гэдэг бас энэ хуулиараа хамруулах ёстой гэж би ойлгоод байгаа байхгүй юу. Одоо аймгийн төв дээр чинь бараг үндсэндээ хүн амын ихэнх нь гэр хороололд амьдарч байгаа шүү дээ. Одоо жишээ нь миний сонгогдсон Мөрөн, Хөвсгөл гэхэд бол Монгол Улсын хамгийн их хүн амтай 43 мянган хүн амтай. 11 мянган өрх өнөөдөр гэр хороололд амьдарч байгаа байхгүй юу. 
Тэгэхээр энэ гэр хороололд амьдарч байгаа улсууд чинь яг нөгөө аймгийн төвүүд дээр бол хотын асуудал бүгдээрээ гараад ирсэн. Утааны асуудал гараад ирсэн. Хөрсний бохирдолын асуудал гараад ирсэн. Хогны асуудал гараад ирсэн. Аюулгүй байдлын асуудлууд гээд ингээд янз бүрийн асуудлууд ингээд гараад ирж байгаа. Хотын бүх асуудлууд өнөөдөр аймгийн төв дээр, аймгийн төвийн бүх асуудлууд сум төв дээр орчихсон байж байгаа байхгүй юу. Тэгэхээр хүн амын ихэнх нь өөрөө гэр хороололд амьдарч байгаа учраас бол энэ сууц өмчлөгчдийн холбоог гэр хороололд байгуулах энүүгээрээ дамжуулж энэ гэр хороололд амьдарч байгаа иргэдийн эрүүл, аюулгүй орчинд амьдрах энэ эрх зүйн орчныг зайлшгүй сайжруулж өгөх ёстой. 
Ер нь цаашдаа ч гэсэн одоо бид нар дан ганц орон сууцаар бол энэ орон сууцны хэрэглээг бол хангаж чадахгүй шүү дээ. Өнөөдөр хашаанд нь байгаа улсуудад амьны орон сууцаар барих, тэрийг ипотекийн зээлд хамруулах, энэний ипотекийн зээлийн хүртээмжийг яаж сайжруулах уу гэдэг энэ асуудал нь магадгүй энэ хуулийг батлагдах юм бол бас тодорхой эрх зүйн орчин нь сайжрах, дэд бүтэцтэй холбогдох эсвэл бие даасан дэд бүтэцтэй холбогдох юм бол энэ амьны ипотекийн зээлэнд оруулах энэ боломжууд нь байх юм байна гэж харж байгаа байхгүй юу. Тэгэхээр би хууль санаачлагчаас дан ганц Улаанбаатар хотодын гэр хорооллын асуудал биш, аймгийн төвийн гэр хороололд амьдарч байгаа, сумын төвийн гэр хороололд амьдарч байгаа хүмүүсийн асуудлууд энэ хуулиар зохицуулагдах бололцоо бий юу? Хийсэн тооцоо судалгаанууд байна уу гэдгийг бас лавлая гэж бодож байна. 

Б.Баттөмөр: Эрдэнэ гишүүнд микрофон өгье. 

С.Эрдэнэ: Баярлалаа. Энх-Амгалан гишүүний асуултад хариулъя. Энэ хуулиар бол бид нар ганц нийслэлийн асуудал биш нийт улсын хэмжээнд байгаа Сууц өмчлөгчдийн холбоод мөн нийт улсын хэмжээнд, ялангуяа төв суурин газруудад байгаа гэр хороололд амьдарч байгаа иргэдийн асуудлуудыг бүгдийг нь хамруулахаар оруулсан. Өнөөдөр орон нутагт жишээ нь нийслэлд бол нийтдээ, нийт улсын хэмжээнд 1022 Сууц өмчлөгчдийн холбоо үйл ажиллагаа явуулж байгаагаа нийслэлд 881, орон нутагт 141 Сууц өмчлөгчдийн холбоо ажилдаг юм байна лээ. Гэр хороолллын хувьд бол  өнөөдөр нийслэл, орон нутаг аль алинд нь ийм Сууц өмчлөгчдийн холбоо байгуулагдаагүй байгаа юм. Гэр хороолол маань үндсэндээ орхигдчихсон явж байгаа юм. Гэтэл дундын өмчлөлийн өмч хөрөнгө бол гэр хорооллуудад бүгдэд нь адилхан байгаа. Нийслэл, орон нутаг гэж ялгаагүй бүх гэр хорооллуудад бол адилхан дундын өмчлөлүүд байна. Энд мөн одоо дундын өмчлөлийн эрх зүйн байдлын хувьд бол зохицуулалт хийх шаардлагатай асуудлууд адилхан хуримтлагдсан. 
Өнөөдөр үндсэндээ Улаанбаатар хотод жишээ нь 153312 орон сууц бүхий 2368 байр Сууц өмчлөгчдийн холбоонд харъяалагддаг бол орон нутагт жишээ нь 42267 орон сууц бүхий 1009 байр хамрагддаг гэсэн ийм статистик судалгаа байгаа юм. Тэгэхээр бид нар зөвхөн орон сууц биш гэр хорооллын иргэдийн дундын өмчлөлийн асуудлаар мөн гэр хорооллын иргэдийн дунд энэ Сууц өмчлөгчдийн холбоог байгуулах замаар, ер нь цаашдаа бол гэр хорооллыг амины орон сууцны болгох сая Энх-Амгалан гишүүнтэй санал нэг байгаа зүйл юу вэ гэхээр, гэр хорооллыг яваандаа амины орон сууцны хороолол болгож төлөвлөлт, ипотекийн зээлд хамрах, иргэний тэр эрх зүйн байдлыг нь дээшлүүлэх чиглэлээр хуулийг чиглүүлж ажиллах нь зүйтэй юм гэж хууль санаачлах явцдаа бол энэ асуудлыг тусгаж өгсөн юм. Гол зорилго нь бас ийм байгаа. Тэгэхээр зөвхөн одоо хуучин бол орон сууц бүхий иргэдийн асуудлыг энэ хуулиар зохицуулдаг байсан бол одоо гэр хороололд амьдарч байгаа иргэдийн дундын өмчлөлийн болон ер нь цаашдаа бий болох амьны орон сууцны зохицуулалтыг бас энэ хуулиар давхар зохицуулж өгөх ийм боломжийг суулгах гэж зорьсон. 

Б.Баттөмөр: Эрдэнэбат гишүүн асуулт асууя. 

Д.Эрдэнэбат: Энийг хэлэлцэхийг дэмжиж байгаа. Яагаад вэ гэхээр ер нь бол энэ орон сууц, гэр хорооллын сууц өмчлөлийн асуудал, гэр хорооллын эзэмшлийг харъяалалтай, хяналттай болгож цаашид бас нэг зөв голдирол руу нь оруулах нь маш чухал хэрэгтэй л дээ. Одоо бол нэг тийм нэг хэлбэр төдий л яваад байдаг. Сууц өмчлөгчдийн холбоо гэдэг нь иргэдээсээ нэг татвар авах л зорилготой нэг юм шиг харагдаад, ямар ч тийм амьд ажлын холбоо, бүртгэл судалгаа байдаггүй л дээ. Энийг бүртгэлжүүлэхэд бол маш чухал ач холбогдолтой, цаашдын үйл ажиллагааг тодорхойлоход ач холбогдолтой гэж ингэж харж байгаа. Би нэг хараад байгаа юм юу гэхээр энэ хуульд гарч байгаатай холбогдуулаад иргэний бүртгэл болон үл хөдлөх хөрөнгийн бүртгэл бол давхар нягтарч явах ёстой юм болов уу. Тэгээд энэ хуулийн төсөлд Бүртгэлийн тухай хуультай уялдуулах нэг ч заалт байхгүй байгаад байгаа биз дээ, Эрдэнэ дарга аа. Энийг яаж зохицуулах ёстой юм бэ? Одоо Сууц өмчлөгчийн холбоо бол нутаг дэвсгэрийнхээ хувьд бол тодорхой эзэмшил бүхий талбайтай. Хотжилт руу ерөнхийдөө чиглэсэн. Энд үйл ажиллагаа явуулж байгаа үйлдвэр, аж ахуйн нэгжийн газруудтай бас холбоотой. Яг тухайн нутаг дэвсгэрийнхээ дэд бүтэц, тохижилт юмнуудыг хариуцдаг. Засвар, үйлчилгээг хариуцдаг ийм л гол байгууллага болж байгаа гэж би ойлгоод байгаа шүү дээ. Тийм л явж ирсэн. Тэгэхээр энэнтэй жишээлбэл нутаг дэвсгэр дээр үйл ажиллагаа явуулж байгаа албан газруудтай яаж ажиллах ёстой юм. Энэний эрх зүйн зохицуулалт ямар байна вэ? Миний харж байгаагаар Сууц өмчлөгчдийн холбоо иргэдээсээ мөнгө аваад байхаас биш, тэнд байгаа аж ахуйн нэгжтэй ямар ч холбоогүй юм шиг байгаа юм. Тэр нөхдүүд бол дээгүүрээ тэр бүртгэлээрээ тухайн дүүрэгтэйгээ холбоотой гээд яваад байдаг. 
Сууц өмчлөгчдийн холбоо байтугай, хороотойгоо холбоогүй ийм дураараа гарууд гарч ирээд байгаа байхгүй юу. Тэгээд орон сууцны дор янз янзын зөвшөөрсөн, зөвшөөрөгдөөгүй бас аюултай ийм, эрсдэлтэй ийм үйлчилгээ их явуулдаг. Тэр дээр нь хяналт тавиад, дугараад эцсийн арга хэмжээ авч байгаа ийм зүйл байхгүй харагдаад байгаа юм. Тэгэхээр энийг би Сууц өмчлөгчдийн холбоонд бол тодорхой хэмжээний татвар хураамж авах, хяналт тавих, иргэдэд аюултай үйл ажиллагаа явуулж байгаа бол тэрийг нь одоо хориглох, түр саатуулах ийм эрх зүйн орчиныг энэ дээр нь хийж өгөх ёстой гэж ингэж харж байгаа. Тэгэхээр энэ байна уу, үгүй юу гэдэг дээр. Ийм хэдэн зүйл дээр хэдүүлээ нэг анхаараад энэ хуулийг бол урагш нь явуулсан дээр байх. Би дахиад нэг анхааруулж хэлэхэд энэ бол Бүртгэлийн хуультай зайлшгүй уялдана. Давхар давхар бүртгэлтэй аж ажуйн нэгжүүд, давхар давхар бүртгэлтэй иргэдийн асуудлыг энүүгээрээ байхгүй болгоно. Бүх улс орон даяар бүртгэгдсэн сууц өмчлөгчдийн холбоо болон гэр хорооллын дундын өмчлөлийн эд хөрөнгөтэй холбоотой энэ холбоодууд нэг л одоо бүртгэл дээр байна гэдэг юмыг эхлүүлэхэд бол маш тийм боломж олгоно гэж би харж байгаа. Энэ дээр ямархуу зохицуулалт байх вэ гэдэг дээр бас нэг хариулт авчихъя. 

Б.Баттөмөр: Эрдэнэ гишүүн хариулъя. 

С.Эрдэнэ: Яах вэ, ерөнхийдөө бид бас энэ хуулийг боловсруулах явцдаа бүртгэл, судалгаатай холбоотой асуудал дээр бас анхаараагүй биш анхаарсан. Бусад бас гадаад улс орнуудын ижил төстэй байгууллагуудын явуулж байгаа үйл ажиллагаан дээр бас судалгаа хийж үзсэн. Бүртгэлийн үйл ажиллагаа бол манайд чинь нөгөө нэгдсэн бүртгэлийн төвлөрсөн яг энэ бүртгэлийн байгууллага байгаа шүү дээ, улсын. Яг одоо энэ үл хөдлөх болон бусад одоо бүртгэлийг хариуцсан Улсын бүртгэлийн ерөнхий газар гэж байгаа. Тэгэхээр энэ байгууллагатай чиг үүргийн хувьд давхардсан ийм заалтыг бол оруулах шаардлагагүй юм гэж үзээд, ингээд яг бүртгэлтэй холбоотой асуудлыг бол энэ хуульд бол оруулаагүй. Зүгээр Сууц өмчлөгчдийн холбооны эрх зүйн зохицуулалт, чиглэл юмнууд дээр бол ажилласан. Мэдээж дотоод бүртгэл судалгаа бол гарна. Одоо жишээ нь нийт Сууц өмчлөгчдийн холбоодын харъяалагдаж байгаа байр, хамарч байгаа газар нутгийн хэмжээ гээд олон зүйлүүд энд орно. Яг нарийн одоо саяны Эрдэнэбат гишүүний ярьж байгаа тэр иргэнтэй холбоотой бүртгэл юм, бусад одоо үл хөдлөх хөрөнгийн бүртгэлийн асуудалтай холбоотой асуудлуудыг нэгдсэн бүртгэл судалгаа явуулдаг төрийн байгууллагын үйл ажиллагаа, чиг үүрэгтэй бол давхардуулахгүй байх нь зүйтэй юм гэсэн бодлоор энд оруулаагүй. Шаардлагатай гэвэл хамаагүй энэ хуулийн төслийн хэлэлцэх явцад одоо Улсын бүртгэлийн ерөнхий газрын чиг үүрэгтэй давхцуулахгүй байхаар нөгөө Сууц өмчлөгчдийн холбоо чиг үүргийн хүрээнд хийх судалгаа, бүртгэл хийх тэр боломжтой хувилбаруудыг бол суулгаж өгөх боломжтой гэж харж байгаа. 

Б.Баттөмөр: Тэрбишдагва гишүүн асуултаа асууя. 

Д.Тэрбишдагва: Энэ орон сууц, гэр хорооллын өмчлөлийн эд хөрөнгийн болон сууц өмчлөхтэй холбооны эрх зүйн тухай хуулийг зарчмын хувьд бол дэмжиж байгаа. Энэ дээр бол хамгийн чухал асуудал гэр хорооллыг ийм юуны холбоотой болгох гэж байгаа юм байна л даа. Сууц өмчлөгчдийн холбоотой. Энэ бол үнэхээрийн чухал байгаад байгаа юм. Яагаад гэвэл, би СХД-ийн яг гэр хорооллоос сонгогдсон гишүүн л дээ. Тэгэхээр энэ утаатай ч холбоотой хүн амын суурьшилтай ч холбоотой асуудал л даа. Одоо тухайлах юм бол хөдөө орон нутгаас, ингээд сумдуудаар явж байхад чинь хэчнээн олон хашаа ч байдаг юм бэ дээ. Зарна, зарна гээд биччихсэн. Тэнд очоод баахан хашаа авчихдаг. Тэгээд өвлийнх нь цагт утаанаас, өвлийн хүйтнээс зугтаагаад утаатай ч байсан хамаа байхгүй ингээд хотод хүрч ирэээд амьдарчихдаг. Оюутны байрны хүрэлцээ байхгүй учраас ингээд захын хороололд нэг хашаа авчихдаг. Тэнд нь бол тэгээд замбараагүй ингээд л нүүгээд ирчихсэн ийм юмнууд харагдаад байгаа юм. Тэгэхээр энэ дээр бол яг энэ бүтэц, зохион байгуулалтын хувьд бол цаашдаа яг яаж хийж гээд байгаа юм бол оо? Энэ ямар эрх, үүрэгтэй байх вэ? Хүмүүсээ бүртгэх үү, эсвэл хариуцлага, үүрэх хариуцлагын ажлыг нь яаж сайжруулах уу? Өмч юуны, Сууц өмчлөгчдийн холбооны гишүүн биш хүмүүс одоо дураараа хүрч ирээд суучихаж болох уу? Хөдөө орон нутгаас хүрч ирээд л одоо баахан хүмүүс хүрч ирээд суучихдаг, энэ болох уу? Энэ дээр нэг хариулт авмаар байна. 

Хоёрт нь бид одоо яг хүндээ тулсан бодлого явуулж чадахгүй байна. Тийм учраас энэ ипотекийн зээл бусад зээлүүдээ нэг захын хороололдоо дэмжлэг үзүүлмээр байгаа юм. Одоо эсвэл жорлон төсөл гээд зөвхөн хөрсөө бодоод байдаг. Эсвэл агаарын бохирдол гээд утаагаа бодоод байдаг. Яг тэнд очиж байгаа тэр гэр хорооллын орон сууц биш байлаа гэхэд хувийн орон сууцыг дэмжих төсөл дээр бол шинэ технологууд гараад ирчихсэн байна л даа. Та нар одоо энэ Сүхбаатарын талбай дээр очоод тэр нэг ИЗОХАУС гэсэн юуны төслийг үзээрэй. Би тэр нь дээр очоод үзсэн чинь манай энэ орон сууц, хувийн юунууд бол их зовлонтой байдаг юм байна. Дэлхийд байхгүй технологи байдаг. Тэр нь юу вэ гэхээр, худгаа гүнээс ухдаг тэгээд бохироо болохоор бол ахиад 3 метрийн гүнд ухаж байж бохир нь явдаг. Тийм учраас худаг авалт нэг гарлаа. Худгаас гаргаад гэр лүү нь орлоо. Гэр лүү, одоо ахиад бохир луугаа, тэгээд бохироо сорж авдаг. Гэтэл тэр технологиор бол 6 айлын, 6 хүнтэй айлыг бол ерөөсөө 10 жилд нэг удаа тэр бохироо соруулах тэр бактерийг нь үржүүлж байгаад гаргачихдаг. Тэгсэн мөртөө тэр дотор нь бол халуун усандаа орж болдог, 00-доо орж болдог тийм байшингуудын технологи, ерөөсөө дэлхийд байхгүй технолгогийг гадна, дотны туршлага дээр тулгуурлаад Германууд, Монголчууд хамтараад тийм технолги гаргаад ирчихсэн байна. Бид бол гэр хорооллыг цаашдаа бодохдоо бол орон сууцжуулах асуудал, гэр хороололд бол хөгжил ирнэ шүү дээ. Би гэр хорооллыг ерөөсөө үзэн яддаг хүн биш. Гэр хороололд бол хамгийн чухал хөгжил ирнэ. Тэнд бол талбай байж байна. Худагтай, устай, цэвэртэй, бохиртой нь тэр байшин барих асуудлыг нь орчин үеийн технологиор шийдчихсэн нэг тийм юм харагдаад байна лээ. Тэрэнтэй адилхан одоо ингээд үзэх юм бол нөгөө сууц өмчлөл юу гэнгүүтээ 5, 6 айлын дунд. Дундаа нэг тийм бохирын шугамтай. Дундаа халуун, хүйтэн усыг нь гаргаад ирдэг тийм боломжууд гарч ирж байгаа юм л даа. Тэгэхээр энэ дээр ямархуу бүтэц зохион байгуулалт гэр хороололд дээр Сууц өмчлөгчдийн холбоогоор хийх вэ? Одоо яах вэ, 3-4 хашаа энэ тэр гээд их тодорхой юм байна. Энэ дээр их тодорхой төсөөллүүд байна уу? Энэ айлууд ипотекийн зээл авахад хамтараад барьцаа хөрөнгө тавьчих тийм боломжууд байна уу? Ямар ямар тийм нөхцөлүүд гарч ирэх боломжууд байгаа бол. Энийг нэг тодорхой тайлбарлаж өгөөч. Эрдэнэ гишүүн ээ. Баярлалаа.

С.Эрдэнэ: Баярлалаа. Тэрбишдагва гишүүний асуултад хариулъя. 

Хуулийн төслийг боловсруулах явцдаа бид нар бас түрүүн би хэлсэн. Ижил төстэй улс орнууд бол байгаа яг энэ Сууц өмчлөгчдийн холбооны чиглэлээр үйл ажиллагаа явуулдаг улсуудын юуг нэлээн судалсан. Нэгдүгээрт.

 Хоёрдугаарт, ер нь зүгээр өнөөдөр энэ Сууц өмчлөгчдийн холбоо гэдэг бол Монголд бол яах вэ, хязгаарлагдмал орчинд одоо үйл ажиллагаа явуулдаг байдлаар анх хийчихсэн юм байна лээ. Зөвхөн орон сууц эзэмшиж байгаа иргэдийн хүрээнд. Сууц гэдэг ойлголтоо бид эхлээд ойлгох ёстой. Сууц гэж юу юм бэ, одоо дэд бүтцэд холбогдсон аливаа байрыг сууц гэж үзэх юм уу, эсвэл хүн өөрөө амьдарч байгаа тэр гэр, хашаа байшингийн сууц гэж үзэх юм уу гээд энэ ойлголтоо эхлээд зөв тодорхойлох ёстой юм байна лээ. Тэгэхээр бид энэ Сууц өмчлөгчдийн холбооны дунд өмчлөлийн эд хөрөнгийн тухай хуулийг юу яахдаа, нийтийн буюу амины орон сууц. Гэхдээ тэр нь тодорхой хэмжээнд дэд бүтцэд холбогдсон буюу дэд бүтцийн тодорхой юуг хийсэн одоо саяны яриад байгаа тэр индиалены байдлаар шийдсэн ч байдаг юм уу. Гэхдээ тодорхой дэд бүтэц бүхий хүн амьдардаг сууцыг сууц гэж ойлгоно гэдэг ийм л ойлголтыг оруулж ирж байгаа юм. Тэгэхгүй болохоор манайхны ойлголтоор бол тэгээд нэг улсын барилга гэж яриад байдаг давхар барилга болохоор л орон сууц, хүн одоо албан ёсны сууц юм шиг. Айлын яг өөрийнхөө хөрөнгөөр бариад босгочихсон айлын нэг давхар сууцыг бол сууц гэж үздэггүй бараг амбаар гэж ярих гээд байдаг. Тэгэхээр энэ сууц гэдэг ойлголтыг нэгдүгээрт энэ хуулиндаа ойлголтын зөв болгож суулгаж өгөх нь зүйтэй юм байна лээ. Тэр нь дээр тэр ойлголтыг өгөхдөө сая Тэрбишдагва гишүүний яриад байгаа тэр заавал төвлөрсөн шугамд холбогдсон байх биш, индиалены одоо орчин үеийн шийдэл, технологийг шингээсэн тэр одоо ус дулаан, бохирын одоо системыг өөртөө индиалены бий болгож чадсан сууц шаардлага, стандарт хангасан байх юм бол сууц гэж үзэж болохоор нэгдүгээрт энэ байдлаар бол асуудлыг харахыг хичээсэн. 

Хоёрт нь энэ амины орон сууц бүхий байшин, гэр хашаа, гудамжийг өөрсдийнх нь яг тэр өмчлөгдийн хүсэлтээр байршил, талбайн хэмжээг харгалзан 3-4 гудамжийг хамруулсан байдлаар ч байдаг юм уу, энийг өөрчилж болно л доо. Тийм, гэр хороололд. Ингээд Сууц өмчлөгчдийн холбоог тэнд байгуулж болно гээд ингэж оруулж өгсөн байгаа. Тэгэхээр өөрөөр нэг үгээр хэлбэл энэ сууц өмчлөгчид маань өөрсдөө зөвхөн орон сууцны хүрээнд биш, ер нь улс оронд хүн амьдарч байгаа тэр тодорхой хэсэг дээр сууц өмчлөгч иргэн нэг буюу нэлээд хэсэг гэрүүд маань нэгдээд одоо Сууц өмчлөгчдийн холбоог байгуулж болохоор. Тэгээд эргээд Сууц өмчлөгчдийн холбоогоороо дамжуулаад Сууц өмчлөгчдийн дэд зөвлөл буюу үйл ажиллагаа явуулж байгаа энэ байгууллагын аливаа үйл ажиллагаанд хамрагдах, тусламж дэмжлэг авах тэр нөхцөл болзолыг нь хангах нь зүйтэй юм гэсэн ийм байдлаар энэ зохицуулалтыг хийж өгсөн байгаа юм. Тэгээд энэ хэлэлцүүлгийн явцад бол жишээ нь, илүү нарийн заалтууд, саналуудыг бол бас боломжтой. Баярлалаа. 

Б.Баттөмөр: Тэрбишдагва гишүүнд нэг минут өгье. 

Д.Тэрбишдагва: Нийтийн орон сууцнаас жаахан нэг амьдарч байгаа хүмүүс хэдэн төгрөг цуглуулж аваад тэр нь хэл ам болоод байдаг л даа. Ер нь цаашдаа энэ санхүүжилтийн асуудлаа ямархуу маягаар шийдэх юм бэ? Тэгэхгүй одоогийн одоо яриа чинь бол бас ч гэж тэр СӨХ-ийн хэдэн дарга нар чинь бол янз янз л байгаа. Зарим нь бол үнэхээрийн одоо тэр зохион байгуулалтад ороод их өөдтэй, сайн явж байгаа СӨХ-үүд цөөнгүй олон байгаа. Энэ зарим нэг нь хариуцлагагүй байгаа л байх. Тэгэхээр одоо энэ цаашдаа энэ санхүүжилтийн одоо ямархуу маягаар шийдвэл хамгийн зөв гэж үзэж байгаа. Санхүүжилтгүй бол тэгээд асуудал бол хүндрээд явчихдаг л даа. Тийм учраас энэ дээр  яг энэ дээр ямархуу төсөөлөлтэй байгаа вэ? Тэр талаар нэг тодорхой хариулж өгөөч. Баярлалаа. 

Б.Баттөмөр: Эрдэнэ гишүүнд нэг минут өгье.
С.Эрдэнэ: Сууц өмчлөгчдийн холбоодод тулгамддаг хамгийн хүндрэлтэй асуудал бол энэ тухайн Сууц өмчлөгчдийн холбооны гишүүн иргэдийн хурамжийн асуудал байж байгаа. Тэгээд ялангуяа нийтийн эзэмшлийн орон сууцанд төвлөрсөн байдлаар амьдарч байгаа иргэдийн хувьд бол энэ хураамж төлбөрөө бол өгөөд явдаг. Тэгээд иргэдээс гардаг гомдол юу вэ гэхээр энэ СӨХ маань өөрөө ямар үйлчилгээ үзүүлдэг, ямар эрх зүйн зохицуулалттай, бид нарт яг бодит ямар үр өгөөжтэй юм бэ гэдэг талаар ерөөсөө тодорхой ойлголт байдаггүй. Мөнгө л аваад байдаг. Ямар үйлчилгээ үзүүлээд байгаа нь тодорхой бус ийм нөхцөл байдалд байна гэдэг ийм гомдолыг нэгдүгээрт гаргаж байгаа юм.

 Хоёрдугаарт дундын эд хөрөнгө байгаа. Жишээ нь одоо түгээлтийн шугамууд байж байгаа. Дулаан, бохир, цэвэрийн шугамын юуг л тухайн орон сууцны конторууд нь болохоор үзүүлж байгаа үйлчилгээний хураамжаа бүгдийг нь өөрсдөө аваад явчихдаг. Дундын өмчлөлийн тэр шугам юмаа..../ минут дуусав/

Б.Баттөмөр: Би асуулт асууна. Энэ Эрдэнэ гишүүний барьсан энэ хуулийн төслийг би бас дэмжиж байгаа юм. Тэгэхээр бол яах вэ, Монголчууд өнөөдөр орон сууцанд нь бол СӨХ байгаад байдаг. Гэр хороололд бол байдаггүй. Энэ СӨХ гэдэг чинь бол юу гэхээр одоо бид чинь хамтарч ажиллаж, амьдрах, хүчээ нэгтгэх, дахин төлөвлөлт хийх гэдэг олон асуудлыг бол шийдэж байгаа. Өнөөдөр одоо гэр хорооллын иргэд бол баг дээрээ хороон дээрээ бүртгэлтэй, өөр одоо тэр нэгдсэн тийм холбоо, хамтын амьдрах тэр асуудал нь бол байхгүй болчихсон байгаа байхгүй юу. Эрх зүйн орчин алга. Би бас Дархан-Уул аймгийн гэр хорооллын багаас сонгогдсон гишүүний хувьд бол энийг бол дэмжиж байгаа. Энэ эрх зүйн орчинг бол маш сайн, зөв бий болгох ийм шаардлага бол үүсэж байна л даа. 3-4 гэж байна. 4, 5 ч байж болно. Нийлээд одоо гэр хорооллын дахин төлөвлөлт гэдэг одоо тийм хөтөлбөрийг одоо хэрэгжүүлж бас болно. Өнөөдөр иргэд бол би хашаагаа зарна гээд яваад байдаг. Жижигхэн хашаа байдаг. Гэтэл 2, 3 хашаатай айлууд нийлээд зарах боломж байх юм бол тэнд орон сууц барих боломжууд бол байж байна шүү дээ. Ипотек гэхээр бид нар ерөөсөө нэг тийм орон сууцанд л дэмжиж зээл өгөөд байдаг, гэрийн хороололд өгдөггүй. Монгол Улсын хэмжээгээр одоо үндсэндээ 720-иод мянган өрх байдаг гэж байгаа шүү дээ. Тэрнээс одоо гэр хороололд бас зонхилох хэсэг нь байж байгаа. Тийм учраас энэ гэр хорооллын иргэдийн хувьд бол хамтарч энэ СӨХ байгуулах энэ эрх зүйн орчин бүрдүүлж байгаа нь бол маш их зүйтэй гэсэн ийм саналтай байгаа юм. Nнгээд цаашдаа бол одоо инженерийн шугам, сүлжээнзүүдийг бол Улаанбаатар хотод, аймгуудад татаж байна. Ипотекийн зээлд бол хамруулах боломжуудыг нь бий болгох ёстой. Гэр хорооллын өнөөдрийн хааш, яаш хашаанууд бол тодорхой хугацааны дараа бол бүгд хаус болох ёстой. Энэ санал, санаачлагыг дэмжиж ажиллахад энэ хууль их ач холбогдолтой гэж ингэж үзэж байгаа юм. Хоёр асуулт байна. 

Нэгдүгээрт нь одоо энэ Засгийн газраар хэлэлцэх үед хэд хэдэн саналууд өгсөн байна л даа. Энийг Засгийн газраас санал аваад хууль өргөн барихдаа тусгасан уу гэсэн ийм асуулт байна. Их олон санал байгаа учраас бүгдийг нь тоочих боломж алга. 

Хоёр дахь асуудал бол энэ Засгийн газрын тэмдэглэл дотор бол Засгийн газраас Барилга, хот байгуулалтын сайдын 2017 оны 124 дүгээр тушаалаар яг энэнтэй адилхан Орон сууцны тухай хуульд нэмэлт, өөрчлөлт оруулах хуулийн төслийг өргөн барихаар бэлдэж боловсруулж байна гэсэн байгаа. Миний, надад байж байгаа мэдээллээр бол энэ хуулийн төсөл өнөөдөр, эсвэл маргааш тэр баригдах 6, 7 хууль өргөн баригдах гэж байгаа. Энэ дотор явж байгаа гэж би сонссон. Тэгэхээр Эрдэнэ гишүүний энэ өргөн барьсан энэ хуультайгаа ингээд хамтраад одоо тэнд орсон зарим зүйл заалтуудыг хэлэлцээд явах боломж байгаа юу? Энэ хоёр асуултад хариулт өгөөч. 

Эрдэнэ гишүүний микрофоныг өгье. 

С.Эрдэнэ: Ерөнхийдөө бол Засгийн газарт бол холбогдох хуулийн төсөл саналууд бол хүргүүлсэн. Тэгээд тодорхой саналууд ирсэн. Дээр нь нэгдүгээрт. 

Хоёрдугаарт, Барилга байгуулалтын яамнаас яг ийм хуулийн төсөл санаачилж байгаа мэдээлэл бол бид нарт ирээгүй. Одоогоор бол энэ хуулийн төсөл, саналтай бол танилцаж амжаагүй байгаа. Тэгэхээр цаашдаа бол нэгтгээд нэг хуулийн төсөл болгоод явах ийм боломжтой эсэхийг бол хэлж мэдэхгүй байна. Энэ хуулийн төсөл дээр бол бид нар нэлээн урт хугацаанд ажилсан юм. Ер нь бол 3, 4 жилийн хугацаанд ажилсан. Энийг боловсруулах явцдаа бол маш олон зүйлийг бол судалж үзэж, харьцуулалт хийж, маш олон иргэдийн дунд хэлэлцүүлэг явуулж, ер нь улс орон даяар, ялангуяа нийслэлийн түвшинд бол нэлээн олон дүүрэг, хороодод байдаг хэлэлцүүлгийг явуулж маш их цаг, хүч зарж энэ төслийн боловсруулах ажлын бол хийсэн. Мэдээж дотор нь бол дутуу юм олон байгаа байх. Гэхдээ би хэлэлцүүлгийн явцад гишүүдийн саналыг тусгаад энэ хууль маань нэлээн чамбай хууль болоод гарчих болов уу гэж найдаж байгаа. Хоёрдугаарт гэвэл энэ хуулийн бас нэг онцлог гэвэл Сууц өмчлөгчдийн холбооны тухай хууль маань зөвхөн орон сууц эзэмшигчдэд зориулсан хууль мэтээр хүмүүс ойлгодог. Ер нь ч тийм байсан л даа, зориулалт нь. Одоо бол энэ хуулийн цар хүрээ бол нэлээн өргөн энэ хууль маань нийт иргэдэд үйлчилэх зөвхөн орон сууц биш гэр хорооллын иргэдэд нийтэд нь нийтлэг үйлчилэх ийм хууль болж гарч байгаагаараа бол онцлог болж байгаа юм. Тийм учраас энэ дээр бас манай гишүүд маань ч гэсэн анхаарч үзнэ биз. Тэгээд хэлэлцүүлгийн явцад манай гишүүд маань идэвхтэй оролцоно байх гэж найдаж байна. Тэгээд энэ хуулийн төслийг хэлэлцэх эсэхийг одоо Байнгын хорооны гишүүдийг дэмжиж өгөөч гэсэн хүсэлтийг хэлж байна. Баярлалаа. 

Б.Баттөмөр: Одоо санал хураалтыг явуулна. Үг хэлэх гишүүд байна уу? Тэрбишдагва гишүүнээр тасаллаа. Тэрбишдагва гишүүн. 

Д.Тэрбишдагва: Энэ хууль нийт ард түмний хамарч байгаагаараа их ач холбогдолтой байгаа юм. Ялангуяа энэ айлууд өнөөдөр ипотекийн зээлэнд орох учраа олохгүй, хоорондоо нөхөрлөл болж ажиллаж чаддаггүй. Тэгээд хуучин бол нэг Монголын түүхэнд маш их яригддаг юм бол Бат-Эрдэнэ гишүүний яриад байгаа 10-тын систем гээд. 10-таараа ажиллаж чадахаа больчихсон. Хуучин хороо, хорин гэж байсан бол тэгж биш. Хэсэг энэ тэр гээд хэдэн зуун айл нь орчихсон. Ингээд нэг цэгцтэй болж чадахгүй байгаа ийм үед хамтарч ажиллаж, хамтынхаа зовлон жаргалангаа ярьж, яавал одоо аятайхан нөхцөлд амьдарч болох уу. XXI зуунд чинь усанд ормоор байна шүү дээ. Сум, орон нутгийнхан бол ингээд яг үнэндээ бол сум, орон нутагт одоо хашаандаа халуун хүйтэн ус оруулчихсан айл гэж алга байна. Бас л нөгөө 00 нь гаднаа, захын хорооллууд нь бол одоо 00-ын цэвэрлээд одоо яах вэ дээ, 00 асуудал чухал ч гэсэн хөрсний бохирдол гээд 00 биш, ард иргэдээ яавал орон сууцжуулж, иж бүрнээр нь нэг гэртээ халуун хүйтэн устай, бохиртой байж амьдрах уу? Тэгэх юм бол энэ чинь утаа ч байхгүй болно, хөрсний бохирдол байхгүй болно гэсэн агуулгаар бол энэ хууль бол бас одоо яриад байгаа Монгол Улсын хөгжил дэвшилд хөдөө орон нутгийнхан, сум орон нутгийнхан, захын хорооллууд их дэвшил болмоор юм шиг харагдаад байгаа учраас 100 хувь дэмжиж байгаа юм.
 Ер нь бол манайх шиг -30, -40 градустай учраас бохироо 3 метрийн доор бохирынх нь цооног барьдаг тийм улс байдаггүй учраас бид гадны туршлагыг бол ерөөсөө хэрэгжүүлж чаддаггүй юм байна лээ. Одоо харин яг тэр гадны туршлага дээр нь тулгуурлаад -30 градус, 3 метрийн доор гүн тэр дор бохирын шугам тавиад тэр нь бол гэр дотроо, тэгээд дотроо бол  цэвэр бохир устайгаа тийм боломжууд гарч ирэх тийм технологийг чинь гаргаж ирээд энэ үзэсгэлэн энэ тэр дээр тавиад байгааг  нь үзээд би тэрийг дэмжээд байгаа юм. Ялангуяа яагаад би энийг ингэж сонирхож байна вэ гэвэл гэр хорооллоос олон удаа гарсан хүний хувьд бол захын хорооллууд, утаа гаргадаг хороолол, гудамж талбай нь хэцүү, усны асуудал байдаг, хөрсний бохирдолтой гэж ингэж яригдаад байдаг учраас энийг ингэж судлаад, сонирхоод яваад байхаар бол бид гадна, дотнын туршлагыг судалсаар байгаад яг үнэндээ Хятад байна уу, Герман байна уу, бусад улс орон чинь 50 см-ийн доор ухаад л хөлдүү байхгүй. Манайх чинь бол 3 метрийн дор орж байж хөлдүүлгүй болдог учраас тэр бохирын цооног барих, тэгээд бохироос нь одоо дахиад л өөр газар бариад тэрнээс нь машинаар соруулж авах энэ тэр гээд их хүндрэлтэй байдаг улс юм байна лээ. Ийм улс одоо дэлхийд бараг байхгүй учраас энэ дээр тэр Германчуудтай хамтарсан технологиор их аятайхан юм хийчихсэн байгаа. Ийм юм гараад ирж байгаа учраас цаашдаа энэ дээр холбож өгөөд энэ айлууд маань бол 2, 3 хашааныхаа дунд, нэг одоо дороо ийм боломжууд гарч ирэх юм байна. Тэгэхийн тулд энэ хороондын нөхөрлөлийн орон сууц гэдэг юм уу, гэр хорооллын дундын өмчлөлийн асуудал дээрээ тулгуурлаад ингээд өөрсдөө сайхан амьдрах нөхцөл бол манай хөдөө орон нутагт ч бий болж эхлэх юм байна. Захын хорооллууд ч байж эхэлж байгаа. Ер нь зүгээр эхлэлүүд бол бий. Сум, орон нутагт эхэлж байгаа юм бий. Захын хороолол, Сонгинохайрхан дүүрэг, Чингэлтэй дүүрэг бусад газруудад эхлэлүүд бол байгаа ч гэсэн яг энэнтэй холбогдуулаад, энэ хуультай холбогдуулаад ингээд холбоод өгөх юм бол бидэнд бас энэ нэг хөгжил, дэвшилд бас нэг том алхам гарах боломж гарч ирж байна уу гэж ингэж хараад байгаа учраас энэ хуулийг дэмжиж байна. Баярлалаа.  

Б.Баттөмөр: Одоо санал хураалт явуулна. Санал хураалтын томьёоллыг танилцуулъя. Орон сууц, гэр хорооллын дундын өмчлөлийн эд хөрөнгө болон сууц өмчлөгчдийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслийн үзэл баримтлалыг хэлэлцэхийг дэмжье гэсэн томьёоллоор санал хураалт явуулъя. 
Өглөө хуралдсан нэрсээр нь хэвийн горимд шилжүүл дээ. Ундармаа одоо, Санал хураалт явуулъя. Орон сууц, гэр хорооллын дундын өмчлөлийн эд хөрөнгө болон сууц өмчлөгчдийн эрх зүйн байдлын тухай хуулийн төсөл болон хамт өргөн мэдүүлсэн хуулийн төслийн үзэл баримтлалыг хэлэлцэхийг дэмжье гэсэн томьёоллоор санал хураалт явуулъя. 81.8 хувийн саналаар дэмжигдлээ. Өнөөдрийн Эдийн засгийн байнгын хорооны санал, дүгнэлтийг хэн унших уу? Ундармаа гишүүн уншъя. 
Өнөөдрийн хуралд оролцсон гишүүддээ баярлалаа. Хурал дууслаа.

